
NAKOSALA NINI NA YESU

OYO ABENGAMI KLISTO?

 Nkolo ápambola yo, Ndeko Vayle. Mbote, baninga.
Nazalaka ntango nyonso nsima na ntango. Billy azalaki

koyebisa ngai ete nazalaki, na ntongo oyo, mpe nazali na masolo
ya pembeni pene na ntuku misato, kasi nasili kosolola na mibale
na bango, boye, nabanzi mibale to misato. Boye, nakoki mpenza
komónana na bato nyonso te, boyebi, mpe bato bazali kozela,
baoyo bankombo na bango esáli basanza na basanza na liste
yango. Mpe Nkolo azali kosala makambo ya minene kuna. Oh,
Azali—Azali Nzambe na biso. Boye te?
2 Sikawa nandimisami, na ntongo oyo, ete biso nyonso toyebi
likambo monene ya mawa oyo esili kosalema na ekólo oyo, na
ntina na liwa ya Président na biso, Mr. Kennedy. Atako nazalaki
kondimela mobali yango te, na oyo etali politiki na ye mpe
religion na ye, kasi ata bongo, abongi te na kokúfa ndenge wana.
Te. Mpe kotika bana mike wana bongo, ná papa te. Mpe mama
oyo azali…Mme Kennedy, atako na ntembe te, nandimanaka
ná ye te, lolenge na ye mpe nyonso wana, ntango mosusu, kasi,
bomikanisela, azali mama. Auti kokufela babebé na ye, mpe
akufeli mobali na ye. Akweyaki namabolongo na ye, mpemakila
yamobali na yemoko esopanaki namabolongo na ye. Ezali sómo.
3 Botikálá kokanisa yango…Mbala mosusu tokanisaka ete
ye azalaka ndakisa ya elateli na ekólo, na oyo etali milato
mpe nyonso wana. Ekoki mpe kozala bongo. Kasi boyebaki
ete Mme Kennedy atikálá koyoka ata moko te ya Mateya
oyo nateyaka na ntina na yango? Soki akokaki koyoka moko
na Mateya yango, akoki kosala makambo ndenge mosusu.
Mpe baike ya bandeko na biso ya basi oyo bayokaka
yango, kasi balingaka na bango kolóngobana na yango te.
Bomoni? Bomoni? Bomoni? Abokolámá Mokatoliko; yango nde
nyonso oyo ayebi. Natelemelaka yango te, bomoni. Ye…
Natelemelaka nde systeme. Natelemelaka bato te, ba-Katoliko
te. Natelemelaka nde systeme, systeme ya ba-Katoliko, kaka
lokola ba-Presbytérien, ba-Metodiste, to bamosusu nyonso,
bomoni, to ba-Pantekotiste, ézala oyo wapi. Natelemelaka nde
systeme, bato te.
4 Mr. Kennedy, nakanisi, asalaki mo—mosala malamu lokola
President. Motema na ngai ezali na mawa mingi mpo na mwasi
na ye.Mpe nazali koyokamawamingimpenza na ntina na yango,
komona ete ata ekólo na biso moko esali, ete bato ya kanza ná
bamosusu nyonso ya ekólo na biso, bákoka kosala likambo ya

ndenge wana.
5 Soki okoki koyokana na moto te, na alima, mpe kozua
ngámbo na yo moko; ntina moko ezali te ya koboma moto
mosusu, kaka mpo na makambo ya ndenge wana. Mpe bana
yango bayebi, balobaki, mwana moko alobaki: “Sikawa nazali
lisusu na moto ya kosakana na ye te. Papa akei.” Bomoni?

Boye, nakanisaka ntango nyonso ete likambo yango
ekokomela ngai, mokolo moko. Ezálá pene na kosalema
mbala mingi, ndenge boyebi, ya kobétama masasi na bikólo ya
bapaya; ntango basengelaki kozipa ngai na banzoto na bango,
mpo bábeta ngai masasi te, na mosika.
6 Boye, soki moto akufi ndenge wana…Kasi, yango nde nta—
ntalo ya kofuta, oyo elandaka nkembo ya makambo ndenge na
ndenge. Bomoni? Nakanisi tokufelaka Président moko kati na
minei, moko kati naminei, babomamaka,mpe esalaka ngaimabe
mpenza. Ezali nsoni ete tozali na moto ya boye na Amerika, oyo
akosala likambo ya ndenge wana.
7 Sikawa, nzokande, ndenge nalobaki, na—nazalaki
kondimela politíki na ye te. Naza…Naza te, nazondimela
makanisi na ye te, na oyo azalaki koluka kosala. Kasi, bomoni,
azali moto mpe. Mpe nazalaki kondimela systeme na ye ya
losambo te. Na—na ntembe te, nandimelaki yango te. Kasi, ata
bongo, ye—ye abokolamaki ndenge wana. Nde—nde oyo yango
ezalaki. Ndenge nalobaki, ntango mosusu soki áyókaka likambo
ya ndenge mosusu, ekokaki kozala ndenge mosusu.
8 Tozalaka na li—likambo moko awa tosalaka, ete ntango
nionso moko na bandeko na biso akufi, to eloko moko boye,
atako…Nakanisi, lokola—lokola lingomba ya Amerika, lokola
nzoto ya ba-Américain…

Bato ya América nde bavotaki Mr. Kennedy mpo na kozala
President. Mpe wana ezalaki…Yango nde ntina oyo tozali
démocratie. Ngai navotaki Mr. Kennedy te. Navotaki Mr. Nixon,
mpo nayebaki Mr. Nixon ngai moko. Mpe na—nazalaki kosepela
na ye, mpe na—navotaki ye, ngai moko, mpo nazalaki kosepela
na ye. Kasi bato ya ekólo oyo, ba-Américain, bandeko na ngai
bai-mboka ya ekolo oyo, bavotaki Mr. Kennedy. Mpe ndenge
basalaki yango, ee, ezali likambo ya bango ná Nzambe, kasi ezali
mpenza bongo.
9 Kasi nakanisi, mpo na bolingo ya mama oyo, azali moto,
mama na bana, Mme Kennedy, tokoki kotelema mwa moke mpo
na kobondela mpo na ye, boye te?
10 Nkolo Yesu, biso bato, toyokaka mawa bamoko mpo na
bamosusu. Mpe toyoki mawa, Nkolo, ndenge babeti President na
biso masasi ndenge wana, koboma moko na nkanza nyonso. Mpe
toyoki mawa mingi komona ekólo na biso kokoma na esika oyo,
ete bato ya ndenge wana bazali—bazali na ekólo na biso, bato
oyo bakoki koboma moto na koboma na nkanza nyonso; ndenge

babetaki ndeko yamoindowanamasasi, kalamingi te, babomaki
ye na masasi, na nkanza nyonso, mpo na lángi ya loposo na
ye. Mpe toyoki mawa mpenza ete bato ya ndenge wana bazali
katikati na biso, Nkolo. Biso, botawu na biso, nde eboti oyo.
11 Tobondeli mpo na Mme Kennedy, mwasi ya Président oyo.
mpe koyeba ete bana wana bazalaki kotalela tata na—na bango,
oyo atikaki bango mwa mikolo liboso na yango, moto na esengo,
oyo azalaki kobundampe kosakana na bango namabelé. Sikawa
bazangi tata. Mpe mpo na mwasi wana…mwasi na ye, oyo
mobali na ye moko akweyaki wana na mabólóngó na ye, mpe
makila ya mobali na ye esopanaki na robe na ye; auti kokunda
bebé na ye.
12 Ata bongo, Nkolo, tokokaki kondima ete mwasi yango
azalaki na libunga, na—na—na lolenge oyo atalisaka nzela na
ekólo, na lolenge na ye ya kolata mpe bongo na bongo; kasi mpo
na ba-Américain, oyowana—oyo nyonsowana ekoki kozala, mpo
na bango, ete yango nde eloko oyo balingaka. Boye, to—tobondeli
mpo na ye, na ntongo oyo, ete Ósunga ye. Tika ete ézala ntango
moko oyo, na bozindo ya matanga oyo, ete akoka komona Solo,
Yesu Klisto! Kokisa yango, Nkolo, bobele Yo nde Okoki kopesa
kimia mpe libondisi na ngonga ya mpasi.
13 Sunga biso, Nkolo, tókoba kozala, namotemamobimba, pole
oyo ezali kongenga, mpo toyebi te na ntango nini to ndakisa
nini tokoki kozala na yango likoló na moto mosusu. Tika ete
tóngengisa Póle ya Klisto kino mokolo Akozonga. Na ntango
wana, Mobateli Monene ya etónga, Oyo ayebi boyengebene
nyonso, akofutisa lisumu moko na moko, mpe Akoyeba mpenza
ndenge ya kosala yango. Kino na ntango yango, tomipesi na
maboko na Yo, mpo na bolingo mpe mawa na Yo likoló na biso.
Na Nkombo na Yesu. Amen.
14 Iyo, nandimi te ete moto moko alongobani kokufa ndenge
wana. Sikawa, Mr. Lincoln alongobanaki kokufa ndenge wana
te. Mr. McKinley alongobanaki te kokufa ndenge wana. Huey
Long alongobanaki te kokufa ndenge wana; ata moko te na
mibali yango. Ngai nandimaka yango te. Koboma bato, ezali
mabe. Bana na biso ya mibali babundaki na mikili ya bapaya te
mpo na likambo ya ndenge wana. Bendéle na biso etombwamaki
te mpo na likambo ya ndenge wana. Tozali bai-mboka ya
Amerika te mpo na likambo ya ndenge wana. Te. Ata bongo,
ekólo na biso esili kobeba mpe kobulungana na masumu, yango
nde—yango nde ezali kobota makambo yango. Ezali lisumu.
15 Sikawa, lelo tozali na…Nakoteya eteyelo ya Lomingo,
nazali na makambo mibale to misato oyo nalingi koyebisa
yango na losambo. Mpe likambo ya liboso, ezali ete, nalingi ete
bólimbisa ngai ndenge nakangaka bino nyonso ntango molai
mikolo ya Lomingo na ntongo, ntango nateyaka Mateya oyo.
Na bongo, soki Nkolo alingi…Ntina oyo nasalaka bongo, ezali

mpo na—nazali awa katikati na bato na ngai mpe na—nateyaka
malakisi na makasi na ngai nyonso. Nateyaka malakisi oyo
na bisika mosusu te. Natelemaka kaka likoló na—na mibóko
minene ya Nsango-malamu. Kasi malakisi oyo ya makasi, na—
nateyaka yango kuna na—na bisika mosusu te. Lisusu, awa,
ezuaka ngai ngonga moko, mbala mosusu, ngonga mibale to
misato, mpo na kosilisa Liteya na ngai. Mpe nakangaka bino
awa mbala mosusu kino na ngonga ya midi na ndambo to na
ngonga ya liboso. Mpe wana ezali moke, kokokana na ndenge
nazaláká kosala. Nazaláká kozua butu mobimba, tóloba, mbala
mosusu. Nakendá, tozalaki kobanda, mbala mingi, na ngonga ya
mwambempe kozonga na ndako na ntongo oyo elandi, na ngonga
ya mibale to misato, ya solo, kouta na mayangani.
16 Kasi na—na—nakomeka yango, ntango nakozonga kozala
elongo na bino, nakoteya kaka mwa—mwa…liteya moko, na
esika ya koteya malakisi mingi ya oyo, longola kaka soki
nayebisi bino yango liboso, ete ekozala likambo moko, mpamba
te, natikali na Bakelelo Nsambo, nabanzi, kala mingi te, oyo
yango ezali kolandana ná Elembo ya Motoba. Ntango Elembo
ya Motoba eyulaki, Bakelelo Nsambo nyonso eyokanaki mbala
moko, bomoni. Na bongo, biso…nakosepela koteya yango na
Lingomba liboso ya Boyei na Ye, soki…to liboso na ngai
kokende, to nyonso oyo ekoki kosalema, soki nakokoka.
17 Sikawa, soki tosali yango, tokoyebisa bino yango liboso.
Ntango mosusu na ntango yango, ndenge tozali komona na
ntongo oyo, ba-couloirs etondi meke, ná bitutu, mpe zinga-
zinga, tokomeka…Tosili kozua esika moko sikawa, ntango
mosusu tokokoka komata awa. Ekoki koyamba pene na bato
nkóto misato, mpe ezali auditoire moko kitoko, ya eteyelo moko
kuna mpenza likoló na biso awa. Mpe Bakelelo Nsambo yango,
tokomeka koteya yango kuna, na eteyelo yango. Ekozala na
bisika mingi ya kofanda, bomoni, boye, tokoki komema bato
kuna.
18 Tolingi koyebisa ete naNewYork, tolekisaki ntangomalamu.
Auditorium Morris kuna, esengelaki tóboya kokotisa bato,
mpokwa na mpokwa. Bazalaki kotonda meke. Móto…Mokóló
ya esika yango…Moto oyo atalaka makambo ya móto akokaki
kokanga esika yango, soki totikaki bato bátelema, kotónda
ndenge wana. Na bongo, esengelaki tóboya kokotisa bango. Mpe
bato bazalaki na balabala, bazalaki komata-kokita na balabala,
kobondela ete moto moko álemba, átelema mpe ábima, mpo
bango bákoka kokóta mpe bázua esika ya kofanda. Bomoni?
Moto moko kaka, bazalaki kaka kozela ete moto moko ábima,
mpo bango bákota. Mpe moto moko oyo azalaki pembeni
na ekuke akokaki kokóta, na nsima bazalaki kokotisa moto
moko, ndenge wana. Soki moto moko atelemi mpe abimi, mpo
asengelaki kozonga na ndako noki, ee, bango bazalaki kokota
mpe kokabola mwa esika wana. Bomoni, bazalaki koya. Bazali

bato malamu, malamu mpenza. Mpe nandimisami ete mokili,
lingomba ya Baklisto, ezali mpenza na nzala ya Nzambe.
19 Sikawa na—na—natii motema ete…Matondi, ndeko. Na—
natii motema ete—ete Nzambe akopesa biso libaku oyo, esika oyo
tokoki kosangana elongo mpo na koyoka Bakelelo Nsambo ya
nsuka wana. Nasepelaka kokambama mpo na kosala makambo
wana, mpo bóyeba yango.
20 Bongo, na déjeuner ya Bato na Mombongo…Namomesano,
eyanganelo na bango kuna, nakanisi ete balobaki ete bazalaki
na bato ntuku mitano kino mokama, na déjeuner na bango. Mpe
na ntongo wana, batekaki batiké nkóto na nkama nsambo, mpe
batikaki bisika mosusu na kati, mpo na kotondisa esika yango.
Na ba-couloir nyonso, mpe zinga-zinga na bitutu, ná bibuteli,
bato batelemaki.Mpe bateimosusu ya lokumumingi, ná basángo
mibale to misato, mpe—mpe bato mosusu, bazalaki wana mpo
na koyoka Nsango. Na bongo, nasosoli, nandimi ete esungaki
mwa moke. Ntango mosusu esungaki mwa—mwa mingi, koleka
ndenge tokanisaki mpenza ete ekozala.
21 Sikawa, lisusu, na mpokwa oyo…Tokosala…Liteya ya
mpokwa oyo, sokiNkolo alingi, ezali na—na ntina na—na ndenge,
na ntina na boyokani na bino ná Klisto. Sikawa, eko…Ekozala
mokuse. Tolingi kobanda, nalingi komata na etumbelo na ngonga
ya nsambo na ndambo. Soki…Na momesano, bobandaka na
ngonga nini, ya nsambo na ndambo? [Ndeko mobali moko alobi:
“Tokobanda na ngonga ya nsambo na ndambo, kasi tokobanda
na ngonga ya nsambo.”—Mok.] Oh, ya nsambo, mpe nakomata
na etumbelo na ngonga ya nsambo na ndambo, mpe ekosala
ete násengela kokita na ngonga ya mwambe na ndambo, soki
Nkolo alingi, mpo ngai na—na…nakosala noki-noki mpenza,
mpe nakobanda komilengela mpo na yango.
22 Bongo, likambo mosusu, ezali ete, bapaya mosusu bakoki
koyoka bato koseka. Mpamba te, namekaka kolongwa awa,
kasi nakokaka te. Ezalaka lokola ete…Nabanzi ete ekoyokana
lokola kotuka te, kasi mama na ngai azaláká koloba, ntango
bato basanganaka ndenge wana, ezalaka lokola potopóto ya
sukali ya sorgho na ntongo moko ya malili. Boyebi, ekangámá,
mpe ekitaka malembe-malembe. Na bongo, ezalaka bongo, mwa
moke. Nakendeke malembe na Mateya yango, mpo e—elengi ya
kokó ya Nzambe, boyebi, ekangaka biso elongo, tóloba. Mpe
na—na—nalingi te, nakolinga te ete ézala ndenge mosusu. Na—
nalingi ete ézala kaka bongo. Kútu, nakanisi lisusu tozaláká
kotelema mpe koyemba nzembo oyo:

Ekanganelo oyo ekangisi mitema
Na biso na bolingo ya Baklisto épambolama;
Boyokani na biso na makanisi
Ezali lokola oyo ya Likoló. (Bomoni?)
Tozali kokabwana,

Esalaka biso mpasi na motema;
Kasi tokokóba kozala elongo na mitema,
Pe kolikia kokutana lisusu.

23 Mpe na—natii motema ete yango ekozala ntango nyonso
ntina oyo toko—tokozala kolanda awa. Basantu mingi ya kala
basili kolala banda ntango yango, kasi biso tozali kaka koya
elongo na mitema. Mpe nakanisi emononeli yango na ntongo
wana, ya komona bango kuna, ná lipamboli mpe nkembo ya
bolenge, mibali ná basi, bazali kaka ndenge bazalaki awa,
ntango bazalaki awa na mokili. Nakanisi ete bazali kozela boyei
na biso. Mokolo moko, tokosangana na bango, soki Nzambe
alingi. Sikawa na—na…
24 Mpe bóbosanamayangani te, tokobanda koyemba na ngonga
ya nsambo na mpokwa ya lelo, na esika ya ngonga ya nsambo na
ndambo.

Na nsima, na mpóso ekoya, nakozala na Shreveport,
Louisiane, mpe kuna na Life Tabernacle na Shreveport,
Louisiane. Mpe nakanisi ete bazali koluka kozua auditoire
oyo ezali na ngámbo ya balabala. Ndeko Moore abengaki lobi
na mpokwa, alobaki ete bango…Ezali likita ya mobu na
mobu, mpe bazali komilengela mpo na koyamba etonga ya bato
mpenza.
25 Nalingi kopesa litatoli moko ya moke, liboso nátánga
Makomi. Mwa—mwasi moko azalaki awa mokolo mosusu,
ezalaki na…Mpo na kotalisa bino ndakisa malamu ya moto
oyo abondelaka mpo na moto mosusu. Esalemaki ete nakitisaki
miso mpe namonaki mwasi mosusu oyo ngai…Margie Cox,
mwasi ya Ndeko Rodney Cox oyo afandi awa. Na mpóso eleki,
nakanisi ezalaki bongo, ntango tozalaki awa, Molimo Mosanto
azalaki kosósola makanisi na ndako mobimba, boyebi, ndenge
bato balobaki. Mpe ye afandaki…Afandi awa sikawa. Kasi
azalaki mwa mosika kuna, na esika moko boye. Na—nabwakaki
miso, mpe mwasi moko azalaki kuna, a—abengamaki, azalaki
na diabete. Mpe Margie azalaki…Mpe na emononeli yango,
ezalaki Margie. Mpe Margie atelemaki wana; kasi ata bongo,
nakitisaki miso, namonaki ye, mpe ezalaki…Namilobelaki…
Natalaki mpo námona mwasi oyo mosusu, mpe Margie azalaki
na kati ya emononeli yango, kasi Pole ezalaki likoló na mwasi
wana. Bongo, na—natalaki malamu.
26 Mpe namilobelaki: “Ee, soki nabengi Margie, bakoloba: ‘Ya
solo, ezali ya solo.’ Moto moko ayebi bango, akoloba: ‘Ee, ye—ye,
mobali na—na ye azali moko na—na baninga na ye ya motema,
bafandaka elongo, balálaka elongo, bakendeke bokila elongo,
mpe—mpe nyonso wana, ya solo, elingi koloba, akoki koyeba
yango.’” Kasi Margie ayebaki yango te. Kasi nabengaki mwasi
mosusu, oyo azalaki…nabanzi, azalaki ndeko mwasi moko ya
Chicago, ndenge nayokaki na nsima.

27 Kasi bongo, esalemaki ete na…usine na ye, bazali kosala
ba-teste ya diabète. Mpe—mpe ye azalaki na diabète. Na bongo,
azalaki kokende na lopitalo, liboso na lobi eleki, mpo na yango.
Na—na bongo, ntango alobelaki yango, ngai nakundolelaki ye
likambo oyo. Mpe nalobaki: “Yaka awa, Ndeko mwasi Margie.”
Mpe nayebisaki ye ndenge akómaki koyoka maboko kilo, mpe—
mpe ndenge akómaki komiyoka mabe.

Mama-moke yango asálaka butu-moi, tóloba, kuna, mpo
na…mama-moke ya sembo, mpo na kosunga mobali na ye
kofuta mbongo ya ndako na bango, oyo bazomeka kotonga.
Mpe—mpe ye ná leki na ye ya mwasi, Nellie, ná Charlie, wana
nde ndeko ya Rodney, mwasi na ye, bango nyonso basálaka
elongo na ba-usine yango, kuna, na makasi na bango nyonso.
Mpe bayikaka mpiko na nsóni, batiká suki na bango ékóla,
mpe batiká kopakola-pakola, makambo ya ndenge wana, ntango
bakómaki Baklisto. Nandimaka ete tosengeli kopesa lokumu na
esika oyo lokumu elongobani kopesama. Mpe, na bosolo mpenza,
nazali na esika ya motuya mpenza na motema na ngai mpo na
bilenge basi mibale wana.
28 Na bongo nasimbaki ye na loboko mpe nabondelaki mpo na
ye. Mpe akendeki kuna, mpe bamonaki lisusu elembo ya diabète
ata esika moko te. Boye, esili.

Madame moko afandaki awa na kati, esika moko, mpe
abengamaki, ezalaki ndeko mwasi moko, nkombo na ye Bruce.
Nazomona ye te na ntongo oyo, kasi azalaki ntango nyonso…
Azali mpenza mwasi ya mabondeli. Mpe mwasi yango akotaki
mpe, esalemaki na mbala ya nsuka oyo nazalaki awa, mpe
bakabolaki ba—bakálati ya mabondeli te, to eloko moko te, boye
ezalaki na moto moko te, molongo ya mabondeli te, na bongo,
ba…Molimo Mosanto azalaki kaka kobenga bato na kati ya
eyanganelo.
29 Mpe Elenge mwasi Bruce yango, ye moko, asíláká—asíláká
kobikisama ntangomoko, na cancer. Mpe a—mpe azalaka ntango
nyonso namokumbamoko namotemampo namotomosusu,mpe
azalaki kaka kobondela. Mpe mwasi moko autaki na Louisville,
azalaki kobunda na liwa, ná cancer na mongongo. Mpe ntango
azalaki kobondela, Molimo Mosanto akendeki mbala moko epai
namwasi yango, abengaki ye, mpe nyonso oyoAsalaki, ayebisi ye
nani ye azalaki, ayebisaki ye, kutu, nani ye azalaki, mpe mpasi
na ye ezalaki nini, mpe ete azalaki na cancer, mpe alobaki na ye
ete ekosila. Mpe mama-moke yango azongaki na ndako.

Mikolo mibale to misato nsima na yango, péma na ye
ekómaki mokuse pene na liwa, mongongo na ye evimbaki.
Akosóláki makasi, mpe cancer yango epumbwaki libanda. Mpe
azali malamu be. Bomoni?
30 Likambo oyo esalemaki, bomoni, litutu yango, yango moko,
ezali tumeurmabe, oyo ezalaka na bomoi kati na yango. Bomoni?

Cancer, euti na li—liloba oyo, elobeli ya minganga, ya “lingátu,”
elingi koloba, ezali na makolo mingi, lokola—lokola lingátu oyo
ezalaka na mbu mpe—mpe emelaka makila ya moto. Mpe litutu
mabe oyo ezalaki kati na mongongo na ye, ezalaki na, ezalaki,
yango nde yango ezalaki kosala.

Sikawa, bomoni, nakipaka litutu te. Nakipaka nde bomoi
oyo ezali na kati ya litutu. Bomoni? Bomoi oyo ezali na kati
ya litutu, yango nde tokipaka. Bomoni? “Na Nkombo na Ngai
bakobengana milimo mabe.” Liloba oyo molimo mabe elingi
koloba “ motungisi,” lokola oyo etungisaka nzoto. Mpe yango
ezalaki molimo mabe. Na bongo ntango bomoi ebimaki na litutu
yango, na ntembe te, esalaki ete litutu yango ébanda kovimba.
31 Lokola mwana yambwa oyo baniati na motuka, na balabala,
eloko moko ya ndenge wana, bótika yango wana, na nse ya moi,
mwa mikolo, na nsima, ekokóma monene mbala mibale.

Ee, yango nde ezalaki kosala ete elenge mwasi yango
ákóma na mpasi koleka. Nasilá kolimbólá yango mbala mingi.
Soki okómi na mpasi koleka, yango ezali elembo mpenza ete
obikisami, omoni. Na bongo, ezalaki ntango nyonso kokóma
mabe koleka, mpe kokómisa ye mpéma mokuse, mpo ezalaki
kovimba. Mpe…Kasi wana elembáki, bomoi ebimaki. Mpe
akómaki kokosola ndenge wana, bomoni, [Ndeko Branham
akosoli—Mok.] ndenge wana, ebimaki, epikolaki yango na
mosuni na ye ya nzoto. Mpe eloko ya kokufa oyo, nzoto ezángá
bomoi kati na yango, cancer ekei, epumbwaki libanda, bomoni,
ekweyaki.
32 Boye, ezali yango, nzoto yango ebimaki. Oyo ebimaki ezalaki
molimo mabe te. Ezalaki nde ndako oyo azalaki kobika kati
na yango. Abimaki mpo mwasi yango andimaki likambo oyo
bayebisaki ye, koyeba ete Yesu Klisto azali ndenge moko lobi,
lelo, mpe libela, yango nde ebomaki cancer yango, ebimisaki
bomoi yango.

Sikawa, ntango mosusu azóngaki epai ya monganga, mpe
monganga alobaki: “Bolémá, e—e—eloko yango ezali kaka wana,
kaka ndenge ezalaka ntango nyonso.” Kasi ezalaki solo, litutu
ezalaki wana, kasi bomoi te, ezalaki wana te. Bomoni?
33 Sikawa, bongo soki ezalaki esika moko oyo ekokaki—
ekokaki kobima te?

Wana nde fotó yango? [Ndeko Neville alobi na Ndeko
Branham: “Wana nde fotó ya litutu oyo ebimaki na Mme Baker,
ya Springville, Indiana. Mpe ye…Oyo ezali fotó moko bayeisi
monene, oyo abimisaki, nsima na libondeli.”—Mok.] Fotó ya
litutu oyo ebimaki na Mme Baker, ya Springfield, Indiana,
yango oyo, oyo ebimaki, nsima na libondeli. Wana nde fotó na
yango. Bomoni, yango nde nzoto oyomolimomabe yango azalaki
kofanda kati na yango.

Kaka ndenge yo ofandaka na nzoto oyo ofandi kati na yango;
ekoki kozala moke, monene, motane, moindo, ézala ata nini.
Bomoni? Tó molimo mabe afandi kati na nzoto oyo, tó Klisto
afandi kati na nzoto yango. Boye, na bongo, na ntango bomoi
ebimi kati na yango, nzoto na yo ezali naino awa na mokili,
bomoni, kasi bomoi ezali wana te.

Ntango bomoi ebimaki, nzoto ezalaki naino wana. Na nsima,
ekabwanaki na nzoto na ye mpe ebwakamaki libanda, nzoto
yango ebimaki.

Kasi soki ezali na esika oyo ekoki kobima te, na ntango
wana motema na yo esengeli kokongola eloko wana ya kokufa
mpe kopetola makila, ntango nyonso oyo ezóbeta. Epesaka móto
na nzoto, mpe nyonso mosusu, mpo ezali infection. Bomoni?
Mpe motema na yo esengeli ko…Nakanisi motema epetolaka
makila ntango elekaka. Ezali bongo, Ndeko mwasi Dauch?
Nakanisi ezali bongo.Motema,wana ezali kobeta, ezali kopetola.
Azali infirmière, boyebi, mpe mosusu afandi awa liboso na ye.
Epetol-…ekongolaka…Yango nde epesaka nzoto móto, uta na
infection. Ekongolaka infection yango mpe—mpe epésaka nzoto
móto.
34 Sikawa, bino, bomoni, ezali kondima na bino. Ezali atamoke
te ndenge bomiyokaka. Ezali eloko moko te, soki ezali bongo,
soki loboko na ngai ezali sémba te. Etali yango na eloko moko
te. Kondima na ngai nde esalaka yango. Bomoni? Liboso na biso
mpenza, tozali komona elilingi ya moto oyo abiki be, na nzela ya
kondima. Na nsima, topusanaka malembe-malembe kino tókóta
kati na moto yango, mpe tókóba mpenza kotambola ná yango.
Bomoni? Ezali mpenza bongo. Mpe yango, wana nde oyo esalaka
yango, kondima na yo; ndenge omiyokaka te. Kondima na bino
nde esalaka yango. Matondi mpe nkembo na Nzambe!
35 Sikawa, tóbondela mwa moke, mpe tozali na liteya moko
awa, oyo tolingi kopesa bokebi na yango, ná mwa ntango oyo
Nkolo akosálá ná biso kokokana na yango.

Mpe, sikawa, na nsima, soki bamosusu kati na bino basengeli
kokende na ntongo oyo, mpe bakozala na liyangani ya mpokwa
te, soki Nkolo alingi, na—nalingi kozala lisusu awa. Libota na
ngai ezali kozonga awa na mpóso ya Nowéle. Na bongo, mokolo
ya Lomingo nsima na Nowéle, soki Nkolo alingi, nalingi koteya
Liteya na ngai yaNowéle awa na tabernacle; Mokolo ya Lomingo
nsima na Nowéle. Soki Nkolo alingi, motó ya liteya ekozala,
Wayawáya Na Balabala.

Boye tógumba mitó sikawa mpe tóbondela yambo tótánga.
36 Nkolo Yesu, Zalá pembeni na biso na ngonga oyo. Toyebi
ete ezali mpasi, na kati ya losambo na biso ya moke, wana bato
mingi batelemi. Mpe—mpe tozali awa mpo na niekese ya esika
yango te, oyo epesaka biso niekese na nzoto oyo, mpamba te ezali
na niekese te. Mpe tozali awa te mpo bato bámona biso. Kasi

tozali awa mpo toyókaki Bozali na Yo. Mpe toyebi ete Ozali awa.
Mpe tozali awa mpo na bosemboli. Mpe tozali awa, koyebáká
ete tozali na kati ya ndako na Nzambe. Mpe tozali komiyoka
malamu kozala awa, ata ezali na yango malamu mpenza te,
kotelema, mpe—mpe kofanda ndenge bato batondi boye, kasi
tozali awa mpo to—tozali komiyoka ete Nzambe azali awa.
37 Kaka lolenge moko oyo elenge mobali wana asengelaki
komiyoka na butu wana, ntango Polo ateyaki butu mobimba,
liteya moko molai mpenza, ntango mosusu kobanda kolálá ya
mói kino kolamuka ya moi, na ntongo oyo elandaki. Mpe elenge
mobali moko afandaki kuna na likoló, akweyaki na nsé mpe
bakanisaki esilaki mpo na ye. Kasi Polo atandaki nzoto na ye
likoló na ye, mpe Molimo na Nzambe oyo ezalaki likoló na
motindami ezongisaki molimo ya bomoi na kati ya nzoto ya
mwana mobali yango. Mpe alobaki: “Akozala malamu,” mpe
elengemobali yango azongaki na bomoi. Azalaki kosepela na oyo
Polo azalaki koloba.
38 Mpe, e Nzambe, na ntongo oyo, tozali kosepela na oyo
MolimoMosanto akoki koloba namitema na biso. Mpe tobondeli
ete Óbuka Lipa ya Bomoi epai na moko na moko na biso, ete
ntango tokobima awa lelo, tóbima na ndako oyo te batomoko oyo
tozalaki ntango tokotaki. Tika ete Baklisto bábelema pembeni
na Yo koleka. Tika ete basumuki bábongwana lelo. Tika ete
babeli bábikisama. Mpe tika ete Bokonzi na Nzambe ébélema
pembeni na biso, to ékota ata kati na biso. Mpo tosengi yango
na Nkombo na Yesu Klisto, wana tozali kozela ete Molimo na Ye
kopesa biso Maloba. Amen.
39 Sikawa tótánga mwa ndambo ya Likomi, oyo ezali…Liloba
na Nzambe ezalaka ntango nyonso solo.

Sikawa, moko na moko, namoni bozali mpenza na boboto
epai ya baoyo bazali ya kotelema. Namoni moto moko kotelema
mpe kofanda, mpe kopesa esika ya kofanda na moto mosusu.
Ezali mpenza malamu. Elingaki kozala malamu soki tozalaki na
bisika mingi koleka, kasi tozali na yango te, na ntango oyo.

Tozua Matai 27, tokobanda kotánga na molongo ya 11, na
nsima tokolobela motó ya liteya yango.

Mpe Yesu atelemaki liboso na moyangeli: mpe
moyangeli atunaki ye ete: Yo ojali nde Mokonji na
Bayuda?…Yesu alobi na ye ete: Yo olobi yango.

Kasi ntango banganganzambe bakonji ná mikóló na
bato bajalaki kofunda ye, ajongisi malaba te.

Bongo Pilate alobi na ye ete: Okoyokamakambomingi
makofunda bango yo te?

Kasi ajongiseli ye liloba ata moko te; bongo moyangeli
akamwi mingi mpenza.

Nzokande na feti, mo—moyangeli…azalaki na
momesano ya kokangwela na bato mokangami moko,
lokola elingaki bango.
Mpe bazalaki na ntango wana na mokangami moko

ayebanaki mingi, abiagami nkombo Barabasi.
Bongo ntango eyangani bango esikamoko, Pilate alobi

na bango ete: Bolingi nakangwela bino nani? Barabasi,
to Yesu oyo abiangami Klisto?
Jambi ayebaki ete bakabi ye nde mpo na jua mpenja.
Mpe ejalaki ye kofanda na kiti-na-kosambisa, mwasi

na ye atindeli ye liloba ete: Kozala…na likambo na
moyengebene oyo te, mpo ete najui mpasi mingi lelo kati
na liloto mpo na ye.
Kasi banganganzambe bakonji mpe mikóló na bato

bandimisi ebele ete básenga Barabasi, kasi bákufisa
Yesu.
Moyangeli azongiseli bango mpe alobi na bango ete:

Kati na baoyomibale nakangwela bino nani? (Bókanisa
yango naino!) Bango balobi: Barabasi.
Pilate alobi na bango ete: Bongo nakosala nini na Yesu

oyo abengami Klisto? Bongo nakosala nini na Yesu oyo
abengami Klisto?Mpe bango nyonso balobaki na ye ete,
Ábakama na ekulusu.
Mpe moyangeli alobi:…mabe nini esili ye kosala?

Kasi bango bangángi na koleka ete: Ábakama na
ekulusu.
Bongo emoni Pilate ete alóngi te, mpe ete yiki-yiki

ebandi koya makasi, akamati mai, mpe asukoli maboko
na ye liboso na bato ebele yango, ete: Ngai najali na
likambo na makila na moto oyo te: bino mpenja botala
yango.
Bongo bato nyonso bazóngisi liloba ete: Makila na ye

majala likoló na biso, mpe likoló na bana na biso.
Bongo akangweli bango Barabasi, nde abetisi Yesu

fimbo mpe akabaki ye mpo ábakama na ekulusu.
40 Oyo elilingi moko ya mawa mpenza! Nakobenga motó ya
liteya yango, soki bokolinga kokoma yango ndenge wana, to
kobenga yango bongo. Ntango mosusu bande yango tokoki
kobenga yango: Nakosala Nini Na Yesu Oyo Abéngami Klisto?
Mpe motó ya liteya oyo nalingi kosalela, nsima na kotánga
makomi yango, nalingi kosalela motó ya liteya: “Ná Yesu Na
Maboko Na Yo.” “Ná Yesu Na Maboko Na Yo, Okosala Nini?”
41 Na ntongo oyo, lisolo na biso ebandi na ndako ya esambiselo,
esika oyo Pilate, moyangeli, autaki kobengama namosala, mpo—
mpo ásala mosala mpe—mpe ákata likambo. Esalemaki na

ntongo-ntongo, mwa moke liboso ntongo étana, mpe bautaki
kolamusa ye na mpongi, mpe—mpe bautaki kobenga ye mpo
áyoka li—likambo ya Moto oyo.
42 Ezalaki ntango ya kobakama na ekulusu ya Nkolo mpe
Mobikisi na biso, Yesu Klisto. A—Asalaki eloko moko te, oyo
bakokaki komona kati na Ye, mpe Asilaki—Asilaki koyanola
na makambo nyonso. Ezalaki mpenza ngonga oyo esengelaki
kosalema ndenge wana.

Eloko moko te ekoki kosalema, kozanga ete eloko moko
ézala nsima na yango, mpo na kosala ete ézala bongo. Ntina
moko esengeli kozala mpo na makambo nyonso oyo esalemaka.
Mpamba te e—etindamaka, na ntembe te, na—na molimo oyo
ezali kati na bikelamo, mpe kati na bato, mpe bongo na bongo.
Ezalaka na eloko oyo etindaka yango, mpe—mpe elandaka ntina
moko, mpe ntina moko esengeli kozala.

Mpe yango nde ntina likambo oyo esengelaki kokómela
Moto ya nkembo koleka oyo atikálá kobika na mokili, to oyo
akotikáláká kobika; ntina oyo esalemaki bongo, ezali mpo
ntango ekokaki mpo yango ésalema. Bomoni? Esengelaki kozala
bongo, mpe nzela ya kokima yango ezalaki te. E—esengelaki
kosalema na ntango yango.

Mpe Yesu ayaki na mokili kaka ndenge Liloba na Nzambe
elobáká liboso ete Akoya. Asalaki mpenza makambo oyo Liloba
elobaki ete Akosala. Abikaki bomoi, ndenge moko mpenza,
mpe Nzambe ayebisaki, to atalisaki, Momboto ya ntango wana.
Sikawa bomikanisela, Nzambe…
43 Biblia ebandi na Genese mpe ekei kino na Emoniseli. Sikawa
liteya oyo na—nalingi ete bósosola, yango oyo, ete…Bomoni, na
ekeke moko na moko esilá kolobama, na Biblia, likambo moko
boye, oyo ekosalema na ekeke moko na moko.

Ndakisa Daniele amonaki…alimbolaki ndóto ya
Nebukadanesala; ndenge ba-bokonzi ya Mabota ekobanda,
ndenge ekolandana, mpe ndenge ekolimwa. Mpe moko na moko
na bato yango, na mabota yango mpe bikólo yango, ete banguya
ya Mabota oyo ezali kokonza, oyo esilá kokonza mokili, esilá
kosala mpenza ndenge emononeli elobaki ete bakosala.
44 Ntango Nebukadanesala, motó ya wolo, alongolamaki, na
nsima, ba-Méde ná ba-Pélesi bayaki; mpe lolenge na bango,
ekokanaki na—na lolenge ya bisalelo, mpe ekokanaki na oyo
mosakoli alobáká, ndenge mokompenza. Nebukadanesala, motó
na wolo, oyo ezali Bokonzi ya liboso mpe ya monene koleka.
Nsima na yango, ba-Méde ná ba-Pélesi bazalaki palata. Nsima
na yango, ekobaki kino na bibelo, e—ezalakimotáko.Mpe ebende
moko na moko ékokóba kokoma makasi koleka; wolo ezali oyo
ya petepete koleka. Mpe esuki na ebende, oyo ezali ya makasi
koleka nyonso wana, nde ebende.

Sikawa, moko na moko na babokonzi yango elandanaki
mpenza, na lolenge na yango, ndenge mosakoli alobáká ete
ekolandana. Mpe azalaki kosala nini? Azalaki kolona momboto
mpo bikólo ésenzela, mpe mbala nyonso oyo bokonzi moko
ezalaki kobanda, esengelaki kosala kokokana na oyo Liloba
wana elobaki.
45 Na nsima, Masiya asengelaki kokóta na mosala. Mpe ntango
Klisto akotaki na mosala, Asengelaki kokokana na Maloba
wana ya Nzambe oyo esengelaki kokokisama, kokokana na oyo
mosakoli alobáká, ete Akosala.

Mose alobáká: “Akozala—Akozala Mosakoli lokola ngai.”
Mpe soki bokokaki…soki tozalaki na ntango ya kotalisa
yango na bililingi mpe komonisa lolenge esalemaki mpenza
na eleko monene wana, ntango Yisraele bazalaki na boombo
na Ezipito, ndenge Mose abotamaki, mwana ya kokamwa,
ya ndenge mosusu; mpe ndenge a—ayaki, mpe akolaki, mpe
ndenge babómbaki ye na kati ya bakékélé; mpe ndenge akómaki
mokambi, akendeki na bangomba mpe azuaki mobeko, mpe
azongaki. Mpe azalaki kaka mokambi te; kasi azalaki mpe
nganganzambe, mokonzi, mpe moyangeli. Makambo nyonso
wana, mpe ndenge ezalaki mpenza kotalisa Klisto. Mpe Mose
alobaki: “Nkolo Nzambe na bino akotelemisa Mosakoli moko
lokola ngai.” Bomoni?
46 Sikawa, ntango Klisto abotamaki, Yisraele ezalaki lisusu
na boombo na Bokonzi ya Roma. Mpe Ye azalaki nini?
AbotamakiMwana ya ndengemosusu, mpe ya kokamwa, ndenge
Akolaki. Ndenge Akendeki na bangomba, Akitaki mpe Alobaki:
“Boyokaki bango koloba, bato ya kala: ‘Okoyiba te.’ Boyokaki
bango koloba: ‘Okosala ekobo te,’ kasi Ngai nalobi, moto nyonso
oyo akotalamwasimpo na kolula ye, asili kosala ekobo.”Mopesi-
Mibeko, bomoni, mpe Mokonzi, Nganganzambe, Mosakoli, kaka
mpenza lokola ye. Boye, makambo nyonso oyo masengelaki
kokokisama, mpe ntango oyo etiamaki mpo na bomoi ya Masiya,
na ntango wana nde etatolamaki be.

Sikawa, oyo ekoki kozala liteya molai ya nsuka oyo nazali
koteya mpo na mwa ntango. Nalingi bósosola yango malamu
sikawa.
47 Soki Liloba esili kolobama mpo na ekeke moko boye, moto
moko asengeli kokota na mosala, oyo akokokisa Liloba yango,
mpo Nzambe moto alobaki Yango. Ezali kotatolama ya Liloba
lilobami. Mpe Yesu akokisaki masengami nyonso, mpe azalaki
Liloba, atatolamaki lokola Masiya, bongo mpenza. Maloba
mosusu ezali, oyo elobami na Biblia, mpo na mokolo ya nsuka.
Maloba yango esengeli kozua bomoi.
48 Mpe tomoni awa ete na mikolo ya Nkolo na biso, lingomba
esilaki koboya Ye liboso Ákoma na esambiselo ya Pilate. Basilaki
koboya Ye, kobanda kaka mokolo oyo lotomo na Ye ebandaki,

mpo na kosakola mpe koyebisa bango Solo na ntina na Liloba.
Bongo, bazalaki kososola yango te, ndenge nini Ye oyo azalaki
Moto, akokaki koyeba makambo oyo ezalaki na mitema ya bato.
Bayebaki mpenza te ete Liloba ezali Nzambe! “Mpe Liloba,”
Biblia elobi, “esósólaka makanisi mpe mikano ya motema.”
49 Mpe balingaki kobenga Ye molimo mabe. Alobaki:
“Nakolimbisa bino mpo na yango. Kasi ntango Molimo Mosanto
akoya kosala likambo yango moko, koloba liloba moko ya
kotelemela Yango ekotikáláká kolimbisama te.”

Mpe makambo nyonso oyo Asakóláki ete ekokokisama na
mokolo oyo, eloko moko esengeli kopesa yango bomoi. Kasi
ntango Yango ekopésama bomoi, Ekokesana mpenza na oyo bato
bakanisaka ete Yango ezali, na lolenge ete—ete kaka Baponami
nde bakomona Yango. Ntango nyonso, kaka Baponami nde
bakomona Yango, mpo Baponámá mpe babongísámá mpo na
komona Yango. Yango wana, ekoki kosalema na lolenge mosusu
te.
50 Yesu alobaki: “Okoki koya epai na Ngai te. Moto moko te
akoki koya soki Tata na Ngai abendi ye te; mpe baoyo nyonso
Asilá kopésá Ngai bakoya epai na Ngai.” Bomoni? Bomoni?
Boye, lolenge mosusu ezalaki te. Alobaki: “Bozali na miso kasi
bozomona te; bozali na matoi, kasi bozoyoka te.” Alobaki:
“Yisaya asakolaki nde mpo na bino.” Bomoni? Lisakoli ya Yisaya
ezalaki kozua bomoi, ezalaki kotalisama polele.

Bóbosana yango te, ézala awa to namoto oyo akoyoka bande,
ete Liloba na Nzambe esengeli kotalisama polele. Nzambe
atindami kosala ete Ézala bongo.
51 Kaka ndenge Yoane Mobatisi abongisamáká liboso mpo na
koya liboso na boyei ya Klisto, moto moko asengelaki kotelema
mpo na kozua esika yango. Liloba yango esengeli kokokisama.
52 Bongo, ntango Yesu ayaki lokola Masiya oyo apakolami,
mpe asalaki mpenza makambo oyo Liloba na Nzambe elobaki
ete Akosala; ata bongo, Bayuda bazalaki kozela eloko mosusu,
“Mokonzi oyo akoya, ná lingenda ya ebende na loboko na Ye,”
oyo wana ezalaki mosika na ntango ya nsima. Kasi Akokisaki
Liloba moko na moko.

Kuna, mokolo moko na Kapalanauma, ntango Azuaki
Likomi mpe Atangaki, (bomoni yango?) Atángaki kaka eteni ya
Likomi yango. Na nsima, Akitisaki Buku yango, mpe Alobaki:
“Lelo likambo oyo ekokisami.”
53 Na ntango oyo Asengelaki koteya mobu ya yubile, sikawa,
mpo na nini Atángaki eteni oyo etikalaki te? Mpo Ezali mpo na
Boyei na Ye mosusu. Bango bazalaki na ntina ya koyeba yango
te. Yango ezali mpo na eleko oyo ntango Akozonga.

Kasi eleko oyo Azalaki kati na yango, yango nde ntina
oyo Akokaki koloba: “Likomi oyo ekokisami lelo na miso na

bino. Awa mpenza, bozali komona Yango. ‘Kosakola eleko ya
ngolu, kokanga mpota ya baoyo bazoki na mitema, mpe kobikisa
babeli.’” Yango nde ntina oyo Ayaki.

Oyo etikali Yango ezalaki—ezalaki mpo na komema
kosambisama na Mabota, mpe bongo na bongo, mpo yango
nde ekoya na nsima. Bomoni, bato na Mabota basengelaki liboso
koboya Ye.
54 Sikawa, na ntango ya kobakama na ekulusu, motó ya liteya
oyo tozali kolobela lelo, ya “Yesu na maboko na yo.” Liloba
na Nzambe esilaki kotatolama na mobimba nyonso, esilaki
kotalisama polele mbala na mbala, ete Azalaki eyano na Liloba
na Nzambe. Na esika oyo bakomeli…
55 Bomoni, Nzambe asílá kobongisa Yango. Tika ete batei
báyekola Yango. Kasi, bomoni, bazali kozua liloba ya moto
mosusu na ntina na Yango; etonga moko ya bato. Bakúfi
mpenza miso na oyo etali Solo, na lolenge ete, ntango Solo ezali
kotalisama, bazozanga komona Yango. Kasi, bomoni, Nzambe
azali sembo, Akomaki Yango kuna. Akomaki, mpenza awa kati
na Buku, makambo oyo ekosalema lelo, na bongo Ekokokisama.
Kasi bamosusu, baoyo babongísámá te mpo na komona Yango,
bakotikáláká komona Yango te, bomoni, ba—babulunganisi
Yango nyonso.
56 Mpe lolenge wana nde bakómisaki Yango na eleko wana.
Batikálá koyeba te ete Ezalaki Ye. Mpe na nzela na bilembo,
ete Azalaki Motindami na ntango wana, moto moko te akokaki
koboya yango. Mosakoli na Ye alobéláká yango; alobaki: “Ngai,
nasengeli kokita, kasi Ye akomata. Nabongi te kofungola basinga
ya sapato na Ye, kasi Azali elongo na bino sikawa,” elobaki
Yoane. “Mpe Akoya. Epasola etiami na mosisa ya nzete; mpe
banzete oyo ekobota mbuma te ekolongolama na zamba, mpo, to
na—na elanga ya vínyo, to na—to na elanga ya mbuma. Ekozala
lisusu wana te.”
57 Sikawa, tomoni ete makambo yango esalemaki kaka mpenza
ndenge oyo Alobáká. Akokaki kososola makanisi na bango,
na mitema na bango. Azalaki Mosakoli. Makambo nyonso oyo
Alobáká liboso, esalemaki mpenza ndenge Alobáká yango.

“Nakei na Yelusaleme. Kuna, Nakokabama na maboko
ya basumuki. Mpe bakoniokola Ye na nkanza nyonso, mpe
bakobáka Ye na ekulusu. Mpe na mokolo ya misato, Akosekwa.”
Kasi alobaki: “Bókeba, bóyebisa oyo na moto moko te.”
Mpe Abomaki bango miso na likambo Yango, na lolenge ete
basosolaki Yango te, kino Yango ekokisamaki.
58 Bomoni, mbala mingi, Atikaka ete tókóma bakufi-miso,
kino na ngonga oyo tokozala na bosenga na Yango. Atikaka
ete tókóma bakufi-miso na makambo oyo tozali komona lelo,
mpo oyo nde ngonga oyo tozali na bosenga na Yango, mpo na
kotatolamokolo oyo tozali kati na yango. Bomoni? Batata na biso

bayebaki makambo oyo te. Biblia elobaki ete bakoyeba yango te.
Abómbáká yango, mpe na—na mikolo ya nsuka, Ekomonisama
na bana na Nzambe; to, ekopesama, ekomonisama, mpo na
kotalisa nkembo na Ye mpe masanzoli na Ye na mokili.
59 Mpe nyonso oyo Daniele alobaki na ntina na mikolo
ya nsuka, mpe lolenge: “Baoyo bakoyeba Nzambe na bango
bakosala makambo ya minene.” Mpe Makomi mingi elobeli
mokolo oyo tozali kobika kati na yango! Ndenge bantango ya
mabe oyo, ya lipengwa, ekozala namokili!Makambompenza oyo
tozali na yango sikawa, ezali kokokisa Yango.

Ba—ba—bapesamaki libaku malamu ya komona Ye, mpe,
kasi baboyaki Masiya na bango.

Mpe lelo, ezali likambo moko, likambo moko mpenza. Tosili
kopesama libaku malamu yango, mpo Nzambe akoki kosambisa
te, kozanga kozala liboso na…na ntina mpo na kosambisama
na Ye.

Sikawa, soki oyebisi moto oyo—oyo azali kotambusa motuka
mbangu, na nzela; otelemisi ye, olobi: “Li—libulu moko ezali na
kati ya nzela, kuna. Soki okobi na mbangu wana, okobomama.”
60 Kasi alobi: “Bolémá, nayebi oyo nazosala.” Na bongo,
bomoni, makila yango ekoki kozala likoló na yo te, mpamba te
osilaki kokebisa bango malamu mpenza.

Ee, Nzambe asalaka ndenge moko na nzela ya Liloba na Ye.
Ye akebisaka bato malamu mpenza na ntina na kosambisama
oyo ezali koya, mpe atalisaka bilembo mpe bikamwa na Ye, oyo
esakolamaki naBibliampo na eleko yango. Atalisaka yango, kasi
bato balekaka likoló na Yango.

Ezalaka pete te mpo na moto kokende na lifelo. Moto
abundaka ye moko kokende na lifelo. Lokuta ya liboso oyo
otikálá kobuka, oyebi ete ezalaki mabe. Likaya ya liboso oyo
otikálá komela, oyebaki ete ezalaki mabe. Mabe ya liboso oyo
osalaki, oyebaki ete ezalaki mabe. Kasi na kati ya lisosoli na
yo, eyebisaki yo ete ezalaki mabe, kasi okobaki kaka koleka
mwinda ya motane, koleka bipekiselo. Ozangi ekenge. Olingi
kosala yango, ata bongo, mpo na kolakisa ete ozali motomonene.
Bomoni? Kasi, kobosana te, ozali kobunda yo moko mpo na
kokende na lifelo. Ezali pete te, kokende na lifelo. Osengeli
koboya Bosolo.
61 Liboso ózua likama ya motuka, osengeli koleka mwinda ya
motane. Liboso ózua likama ya motuka, osengeli, kuna na nzela,
bi—bilembo esilá kotiama mpo na kokebisa bato. Kasi, yo, ozali
na lolenge na yo moko mpo na yango, moto azalaka na yango
lelo. Mpe ayebi mingi, koleka bato mosusu nyonso, kasi akolinga
kotosa te bi—bilembo mpe makébisi ya Kosambisama oyo ezali
koya, baoyo baboyi Klisto.

62 Sikawa bótala eloko oyo bayambaki na esika ya Klisto oyo.
Sikawa, bókanisa na ntina na lingomba ya eleko wana, lolándá
na bango. Basilaki koboyamobomi ya bato ebele, Barabasi. Moto
oyo asilaki kotalisama polele ete azalaki mobomi-bato, mpe
azalaki mpenza kozela kosambisama na ye. Mpe a—atalisamaki
polele ete—ete azalaki mobomi-bato, mpe azalaki moto mabe.
Mpe kaka lokola ete—ete Bomoi na Yesu…

Kutu, A—Abetaki na bango móndengé. Alobaki: “Nani kati
na bino akoki kofunda Ngai na ntina na lisumu?” Lisumu ezali
“kozanga kondima.” “Soki Nasali misala ya Tata na Ngai te, na
bongo bóndimela Ngai te, soki Nayebisi bino Solo ya Makomi
te, mpe Makomi Yango moko esili koloba mpo na Ngai. Boluka-
luka kati na Makomi,” Alobaki, “mpamba te kati na Yango
nde bokanisi ete bokozua Bomoi na Seko, mpe Yango nde Ezali
kotatola na ntina na Ngai na eleko oyo.”
63 Kasi balobaki: “Azali komikómisa Nzambe. Azali
komikómisa Ye moko eloko moko.” Asalaki eloko moko te…
Nzambe nde akómisaki Ye Nzambe; Azalaki Nzambe. Azalaki
kokokisama ya Makomi. Atikálá komikómisa Ye moko eloko
moko te. Nzambe nde akómisaki Ye oyo Ye azalaki. Mpe, na
ntango yango, ezali mpo ngonga ekokaki mpo Liloba yango
ékokisama. Boye, kasi bango bazalaki komona Yango te, mpo
Ekesanaki na makanisi na bango ya ba-denominations, oyo
basilaki komisalela na ntina na Klisto. Mpe ekufaki miso
mpenza, liboso na Liloba.
64 Sikawa, mpe lisusu, mpo na kosilana na Mobali oyo,
basengelaki kondima mobomi-bato, oyo azalaki likama mpo na
bato, ezalaki nsoni mpo na bato ya mboka, nsoni mpo na bango,
mobomi-bato, basengelaki kondima yango, mpo, mpo na ko—
koboya Klisto.

Mpe liboso mobali to mwasi moko ákoka kondima likambo
ya mabe, basengeli koboya likambo ya malamu. Bozalisi ezalaka
na elokomoko, ezalaka namobeko na yango, ete osengeli koboya
eloko ya malamu liboso ókoka kondima eloko ya mabe.

Ndenge nauti koloba, mpo na ko—kokima kobuka lokuta…
O—obukaki lokuta kotelemela makanisi na yo ya malamu
koleka. Obukaki lokuta kotelemela lisosoli na yo. Obukaki
lokuta kotelemela eloko oyo mama to baboti na yo balakisaki yo.
To, ata bozalisi yango moko eteyaka ete osengelaki kosala bongo
te. Boye, na yango, yo, mpo na koboya Solo, osengeli kondima
lo—lo—lokuta, mpe osengeli koboya Solo liboso ókoka kondima
lokuta. Bomoni?
65 Boye, ndenge wana nde bato oyo basalaki, baboyaki Solo.
Mpe Ye azalaki Solo. “Ngai nazali Nzela, Solo, mpe Bomoi.”

“Na ebandeli Liloba azalaki, mpe Liloba azalaki elongo
na Nzambe, mpe Liloba azalaki Nzambe. Mpe Liloba ekómaki
mosuni mpe atalisamaki liboso na biso.” Na Timote ya Liboso

3:16: “Na ntembe te, libombami na bonzambe ezali monene,
mpo Nzambe amonisamaki polele kati na nzoto, tosimbaki Ye
na maboko na biso.” Nzambe, Jehovah! Ezali—ezali likambo
monene, ezali likambo ya kokamwa, kokanisa ete Nzambe Oyo
atiáki lo—lo—lolenge ya kosala ya moí na likoló, oyo asalaki
minzoto oyo ezali minene koleka mokili oyo mbala nkóto…
66 Mpe soki moko na minzoto yango ebandi koya na mabelé,
na kilometre nkoto zomi na motoba na ngonga moko, ee,
ekozua mibu million nkama mpo ékóma awa; ezali mpenza
mosika mingi. Mpe mwa minzoto mibale oyo kuna, emonanaka
lokola ekabwani na centimetre misato, longwa awa, ezali mosika
moko na mosusu, koleka ndenge biso tozali mosika na yango.
Nzokande, ata moko te kati na yango ezangaka kotelema na
esika na yango. Mpe galaxie monene wana, olala, bozito ná
bonene ya Nzambe Oyo akokaki kosálá biloko yango! Moko
na moko esengeli kosimba oyo mosusu. Yango nde ntina oyo
etikalaka ndenge ezali. Soki elongwe na esika na yango, systeme
yango mobimba ekokweya.
67 Yango nde esalemaki na Edene. Ntango Eva abimaki libanda
na molongo ya mibeko na Nzambe, libota mobimba ekweyaki.

Yango nde kpokoso lelo. Tosengelaki kokabwana te, na
bibongiseli, ná ba-denomination,mpe bongo na bongo. Tosengeli
nde kozala bana-mibali mpe bana-basi ya Nzambe, oyo basimbi
galaxie monene ya mokili elongo.
68 Na New York, na mpóso eleki, nazalaki kolanda lisolo, to
maloba oyo Einstein, moto monene ya science, alobaki, moto
oyo—oyo babengaka bongó ya—ya eleko oyo. Mpe nazalaki…
nayokaki yango. Na nsima, nabandaki koyoka Norman Vincent
Peale, na ntina na psychologie na ye ya ndenge bato basengeli
kosala, to kotambola, mpe komikotisa na psychologie.

Na bongo, Einstein, azalaki kolobela galaxie moko, oyo
ezalaki libanda, na molóngó wana, libanda na minzoto. Ete
soki moto akokaki kosala mobembo, nabanzi ete alobaki, na
lombangu ya pole,…Sikawa, nakanisi, ezali nini,…kilometre
nkóto mokama na ntuku motoba? [Ndeko Neville alobi: “Nkama
misato.”—Mok.] Kilometre nkóto nkama, nkama misato na
seconde moko, lombangu oyo pole ekendeke. Sikawa, yikanisa
yango na miniti mitano, okokóma na ntaka ya ba-kilomètre
million mpe milliard boni okozala. Mpe esengeli na ba-année-
lumière million mokama na ntuku mibale mpo na kokóma na
galaxie wana. Na nsima, mibumillion mokama na ntukumibale,
to mokama na ntuku mitano; million mokama na ntuku mitano
mpo na kokende, mpe million mokama na ntuku mitano mpo na
kozonga.
69 Mpe bakutanaki na eloko moko oyo ekangaki bango nzela.
Mpe nsima na bango kokende kuna mpe kozonga, ekozua
mpenza mibu million misato mpo na kosala mobembo yango,

mibu million nkama misato. Mibu million nkama misato mpo
na kosala mobembo yango, mpe, ntango okozonga na mokili,
mpenza, ozalaki awa te kaka mibu ntuku mitano. Okoti mbala
moko na Seko-na-Seko. Nsuka ezali te na Yango.
70 Mpe kokanisa ete, Nzambe Oyo asalaki nyonso wana mpe
atiaki yango na molongo, alobaki na ntina na yango, akitaki
awa mpe akómaki mosuni katikati na biso, mpo na kosikola
biso. Mpe Alingaki kopesa biso lokumu monene na Bozali na
Ye ya nkembo, na lolenge ete Á—Ákoka kozala, awa na mokili
ya masumu oyo, na mikolo ya nsuka, mpe kotalisa polele ete
Liloba na Ye ezali bongo, mpamba te Asengeli na Liloba yango.
Amen. Bokonzi monene mpe boyengebene ya Ezali ya nkembo
Oyo asimbi makambo yango na loboko na Ye!
71 Bótala, bikólo. Li—lingomba esengeli liboso koboya Liloba
na Ye. Na bongo, nsima na lingomba koboya Yango,mpe kobenga
Ye “Belezebula, to molimo mabe,” na nsima, Ememamaki liboso
ya letá, na lolenge ete libota mobimba ya bato basengelaki
kokweisama. Sikawa, tomoni Yesu, na ntongo oyo, liboso namo—
moyangeli, Pilate, Moróma, mpo na kosambisama. Mpe tomoni
ete lingomba eboyaki Ye, liboso, mpo bandimaki Nsango na Ye
te, mpo bayebaki Liloba te.
72 Yesu alobaki na bango: “Soki bó—bóyókelaka Mose,
bolingaki kondima Liloba na Ngai, mpo ye moto oyo alobaki
na ntina na Ngai.” Bomoni? Yango nde Liloba oyo mosakoli…
Oyo, ya—ya Nkolo eyaka epai na mosakoli, mpe mosakoli
alobaki Liloba mpo na eleko oyo ekoya. Mpe awa Etalisamaki
polele, mpe Alobaki: “Bozoloba ete boyebi Mose, ete azali
mokambi na bino. Boyebi Mose te, boyebi mpe Liloba na ye
te.” Na elobeli mosusu, Alobaki: “Nazali Liloba. Nazali Liloba
etalisami oyo Mose alobaki ete ekoya, kasi bino bozali kokweisa
Ngai.” Bomoni? Mpo na mimesano na bango, bomoni, lingomba
ekweisaki Ye.
73 Sikawa, tomoni Ye sikawa liboso na Pilate, andimami mpe
na mobimba, mpe atalisamaki na ntango yango, to lingomba,
na motindami ya ntango yango. Bapesamaki libaku malamu
ya komona mpe kondima, kasi baboyaki Yango. Mpo na nini
baboyaki Yango? Bato mingi kati na bango balingaki kondima
Yango; kasi mimesano na bango, bato te, kasi mimesano na
bango!
74 Sikawa, bomoni, ndakisa, Nikodeme ayaki na butu, mpe
alobaki: “Molakisi, toyebi ete Ozali Molakisi oyo auti na
Nzambe. Toyebi ete Outi na Nzambe. Moto moko te akoki kosala
makambo oyo Ozali kosala soki Nzambe azali na Ye te. Biso…”
“Biso” oyo azali kolobela, ezali banani? Lingomba, Bafalisai,
bakambi ya mokolo wana. “Toyebi. Tondimisami na mobimba
ete Yo nde Moto yango.” Na bongo, mpo na nini bakokaki
kosala yango te? Mpo na systeme na bango. Nalingi ete ékota

malamu mpenza, mpo kuna nde epai nalingi kokóma. Bomoni?
Systeme oyo basilaki komikotisa na yango, yango nde bakokaki
komilongola na yango te. Atako bamonaki mpenza ete Wana
ezalaki Masiya, kasi systeme oyo basanganaki na yango ezalaki
kopekisa bango koyamba Yango.

Bo—bosósóli? Sikawa nalingi kotuna motuna, na bino baoyo
bozali awa, bato boni bazali kosósóla likambo oyo nazali
kolobela? Bótombola maboko. Malamu.
75 Sikawa, systeme! Bandimaki Yango, mpe bayebaki oyo
Yango ezalaki. Nakosepela mpenza koloba ndenge moko lelo!
Tozali komona oyo esengeli kosalema awa lelo, mpe tozali
komona Yango, kasi systeme ekopesa bango nzela ya koyamba
Yango te. Batondisa bango mpenza na systeme! Bomoni, ezali
moto te, ezali systeme.

Kaka ndenge nalobaki na ntina na Président oyo bauti
koboma. Ye moto te; na boyebi na ngai mpenza, azali moto moko
malamu, atikálá kosala eloko moko te ya mabe, na boyebi na
ngai. Kasi ezali systeme nde. Ezali likambo ya bato te; ezali nde
likambo ya systeme.
76 Ezalaki likambo ya Bayuda te; ezalaki nde systeme na bango.
Systeme yango nde ekweisaki Ye, mpo Eyókanaki ná systeme
na bango te. Bososoli? Sikawa, makambo yango moko ezali
kosalema sikawa. Mpe baponaki monguna ya bato oyo, mobomi-
bato.

Kasi likambo yango sikawa ekomi ya letá. Boye, letá esengeli
kokata likambo yango,mpamba te, kobomamoto, yango esengeli
éya liboso na letá. Bazalaki na ndingisa ya kosala yango te,
mpo bazalaki na nsé ya—ya bokonzi ya Roma, mpe bakokaki
koboma moto te, etali te boni boni lingomba na bango elobaki:
“Tosengeli kosala yango.” Ee, ba—bakokaki kosala yango te
kozanga ete, liboso Roma ápesa bango etumbu na yango. Boye,
esengeli komemama liboso ya letá. Sikawa, letá ekoti na likambo
yango.

Sikawa, soki wana ezali elilingi ya lelo te, nazomona te nini
yango ezali. Bomoni, ya solo mpenza!
77 Lingomba eboyi Yango, sikawa letá ekoti na likambo yango.
Ntango ekokaki, oyo ekólo mobimba, bato nyonso, basengelaki
koya. Likambo esilaki kosalema. Likambo yango ekomaki na
nsuka. Ekólo mobimba eboyaki Ye, mpe bamemaki nkanda na
Nzambe likoló na bango.Mpe liboso na…Ata lingomba eboyaki
Ye, yango nde ememaki nkanda yango likoló na lingomba. Kasi
sikawa, ekólo eboyi Ye, mpo na komema nkanda yango likoló na
bato nyonso.

Mpe, lelo, mokili esili koboya Ye, mpo na komema
kosambisama na mokili mobimba. Bikólo nyonso esengeli
kosambisama.

78 Mpe toyebi ete likambo yango esalemaki na ntango ya
général monene ya Roma, Titus. Azingaki Yelusaleme, na bongo
sukasuka…Balianaki bana bamoko na bamosusu; baliaki
bamposo ya nzete, ná matiti ya mabele. Na—na bongo Titus
akotaki kuna likoló na mpunda mpe abukaki bitutu mpe
azikisaki engumba yango, mpe makila ezalaki kotiola na—na
babalabala ndenge wana, esika oyo abomaki bango kuna.

Mpe esengelaki kozala bongo. Liboso Nzambe moyengebene
ápesa nzela na bato, oyo Ye asíláká kopona, ete báleka na
likambo ya ndenge wana, esengelaki kozala na ntina mo—
moko oyo elongobani. Azalaka sembo. Mibeko na Ye—na Ye
esengaka boyengebene na Ye. Mpe mobeko oyo ezangi etumbu
ezali mobeko te.
79 Soki nalobi, totiaki mobeko moko awa na engumba ete:
“Okofuta lo—lo—lomande soki oleki mwinda ya motane,” mpe
na nsima etumbu moko te elandi yango, bokokoba kaka koleka
minda ya motane. Kasi etumbu moko esengeli kolanda.

Mpe etúmbu ya mobeko na Nzambe, koboya mwango na Ye,
ezali liwa. Mpe liwa esengelaki kozala, boye yango esengelaki
kofutama.
80 Tozali na kati ya esambiselo ya ndenge moko, na ntongo
oyo, mokili mobimba, esambiselo. Ba-denominations nyonso
esili koboya Liloba. Nayebi ete likambo oyo ezoyokana matata
mpenza. Mpe nalingi batei oyo bazali koyoka, oyo bazali awa ná
baoyompe bazali koyoka bande, bámeka kososola yango sikawa,
wana nazali komeka koloba yango polele. Kasi nazali kosimba
likambo na ngai, to kotalisa likambo na ngai awa, mpe koloba
ete totelemi, lelo, na kati ya esambiselo mosusu ya Pilate.
81 Okoloba: “Soki názalaká wana, nalingaki koloba mpo na
Yesu Klisto.” Mpe, boye, ozali kosala nini mpo na yango sikawa?
Yango nde likambo. Bomoni? “Etali te boni boni lingomba esili
koboya Ye, ngai nakozua ngámbo na Ye.” Ozali na libaku yango.
Ah ah. Bomoni? Bango ba—baboyaki Ye.
82 Sikawa Asambisami, lelo, to auti kosambisama, to, mpe na
kosambisama, mpo systeme ya mokili ésalema, oyo babengi,
likita ya mangomba, mpo—mpo—mpo na kosala li—Likita ya
Mangomba ya Mokili mobimba. Sikawa, mpe basalaki nini?
Basili ko-voté ete bakosangana mpenza elongo mpo na kosala
likita ya mangomba.

Mpe na Likita yaMangomba oyo,mangomba nyonso esengeli
kozala kati na likita oyo, to, soki te, bokozala ata na ndingisa ya
koteya te, bokozala ata na ndingisa ya kobóndela mpo na babeli
te. Mpe bakoki kosalela lingomba na bino mpo na nyonso oyo
balingi kosalela yango. Soki balingi kobomba bakési kuna, to
masasi, to nyonso oyo balingi kosala, bozali na bokonzi na yango
ata moke te. To bokóti na Likita ya Mangomba, to bozali ata
moke te kuna na kati.

Mpe yango nde systeme oyo ezali kosalema awa na Etats-
Unis, oyo ezali kokokisa Likomi, mpenza na mobimba. Ezali
kokokisa oyo Nkolo ayebisaki ngai na mobu 1933, bomoni, mpe
tokómi na ntango yango na ntongo oyo.

Mpe Yesu Klisto, Liloba, azali kosambisama, lelo, ndenge
ezalaki na ntango ya kobákama na ekulusu, mpe sikawa Azali
na maboko na biso. Azali na maboko ya mokili. Liloba esili
kotalisama polele, na mokili mobimba, bomoni, mpe Atelemi
na bosambisi. Ba-denominations nyonso eboyi Ye. Sikawa Azali
kosambisama lokola mo…na Likita ya Mangomba, mpe baboyi
Ye lisusu mpe baponi kutu kaka ndenge basalaki na eleko wana.
83 Bomoni, bozalisi, na lisolo ya kala, emizongelaka, mpo
bozalisi ekobaka ndenge moko. Banzete ezali kokóba kokóla,
mpe matiti ezali kaka kobima, ná bafolólo, mpe mokili ezali
kaka kobaluka ndenge ebalukaka ntango nyonso. Wana ezali
bozalisi. Mpe bozalisi ya eleko moko na moko eyikanaka, lisusu,
mpe ebotaka mbala na mbala e—etaliseli ya—ya—ya oyo bozalisi
ezaláká liboso na yango. Mpe, lelo, tomoni ete biso moko mpe
tokómi na esika yango moko.

Sikawa, Yesu azalaki “Liloba”, Santu Yoane, mokapo ya
1. Biso nyonso tondimaka Yango. Azalaki Liloba. Mpe Lokola
Azalaki Liloba…Nasengi bino ete bósosola. Azalaki Liloba,
mpe Asengelaki kotelemela systeme.

Mpe baboyaki te—baboyaki Ye te mpo na bikamwa na Ye.
Basalaki yango te. Balobaki…Alobaki: “Nani akoki kofunda
Ngai?”

“Mpe mabe nini Asalaki?” elobaki mwasi moke yango.
“Mabe nini Asalaki soki kobikisa babeli te?”
84 Balobaki: “Tozali kokweisa Ye te mpo na makambo yango.”
Bomoni? “Tozali kokweisa Ye mpo Ye, lokola moto, Azali
komikómisa Nzambe.” Nzokande Makomi na bango moko
elobáká ete Akozala Nzambe.

Na Yisaya, mosakoli monene oyo akomaki Buku ntuku
motoba na motoba ya Yisaya, mpe ebandi na…Na ebandeli,
lokola na ebandeli; mpe na katikati ya Buku yango, Yoane
Mobatisi ayaki; mpe esuki na bokonzi ya Millennium. Mpe Ba-
buku ntuku motoba na motoba na Biblia, lokola mikapo ntuku
motoba namotoba ezali naYisaya. Ezali kobenda bokebimpenza
ndenge ekokani bongo. Na Yisaya 9:6, alobaki: “Jambi Mwana
abotameli biso. Mwana mobali apesameli biso; mpe Nkombo
na Ye ekobiangama: ‘Mopesi-toli, Nkolo na Kimia, Nzambe na
Nguya, Tata ya Seko, Malamu mingi.’”
85 Mpemimesanomikúfá miso, to ba-systeme, ekokaki komona
te ete Ye azalaki Nzambe; na nzela na mosakoli na bango moko,
oyo Liloba eyaki epai na ye, oyo alobaki ete Akozala Nzambe.
Ba-systeme ekúfá miso! Boye, basilaki koboya Liloba, mpe
bazalaki na mposa ya mobomi-bato na esika yango, Barabasi.

86 Mpe, lelo, Liloba mpo na lelo, ezali kotalisama polele, esili
kotatolama. Esili kokokisama. Esili kotalisama ete ezali Solo.
“Mpe na mikolo ya nsuka,” ndenge Yesu alobaki, “ndenge
esalemaki na mikolo ya Sodoma,” mpe bongo na bongo,
“ekosalema mpe bongo na boyei ya Mwana na moto.” Nzambe
mpenza, Ye moko, Oyo azalaki Liloba, asakolaki liboso ntango
ya nsuka mpe eloko nini ekosalema; ete ba-Pole ekongenga na
ntango ya mpokwa; mpe lolenge nini, Malaki 4, Ye akotinda
makambo oyo mpe akotalisa yango polele.
87 Mpe ekomi na esika ya mokano, kasi mangomba esili
koboya Yango. Mpe mangomba ezali na mposa ya nini? Na
mobomi-Liloba, oyo andimaka systeme. Soki systeme ekeseni na
Liloba, na bongo, ezali mobomi-Liloba. Mpe bazali na mposa ya
mimesano ya denomination, na esika ya Liloba ya solo oyo ezali
kotalisama polele mpe kondimisama ete Ezali Nzambe katikati
na bato; na nzela na science, na nzela ya ba-fotó, Pole, Mwanje
na Nkolo yango moko, Likonzi na Móto.

Kaka Ye moko oyo afandaki na mokili kati na—kati na nzoto
ya Yesu Klisto, asili kokita likoló na libota na Ye na mikolo ya
nsuka, esika oyo science ekangi Yango fotó. Lingomba emoni
misala na Yango. Etalisami na mobimba, na nzela na ba-bande
mpe nyonso wana, zingazinga na mokili mobimba, mpe yango
esalemi na nzela na Ye moko.

Ata bongo, na nyonso wana, ba-systeme na bango ezali
kolinga Likita ya Mangomba mpo na kokweisa Solo. Bazali
kosepela na mobomi-bato oyo akopekisa, to akotelemisa, to
akobengana. Mpe, ekosala yango, bakopekisa Eloko ya ndenge
wana. Mpe Lisanga ya Mangomba ekosengela kosala yango.
Wana nde elembo na nyama; motemeli na Klisto, motemeli ya
Liloba, oyo ezali Klisto. Kasi ezali te-…
88 Bakanisi ete ezali mimesano. Bakanisi ete mimesano na
bango euti na Nzambe. Bomoni? Kasi ekotelema liboso na Liloba
te, mpe Nzambe akotatola yango ata moke te ete ezali ya solo.
Yesu atelemaki elongo ná Liloba, kasi ná likita na bango te;
kasi elongo ná Liloba. Mpe Liloba etalisaki polele ete Azalaki
Nzambe.

Mpe Ezali kotalisa polele lelo ete Ezali Nzambe, mpo Ezali
kobika Bomoi yango moko, Ezali kosala ndenge moko katikati
na biso, ndenge Esalaki na eleko wana, ná oyo elobamaki liboso.
89 Boye, basálaka nini? Bandimaka eloko moko oyo…
Basili kondima mimesano mpenza oyo ekobáká Yango na
ekulusu. Mpe kobakama na ekulusu ya bonsomi ya losambo
interdenominationel ekomi pene. Ya solo.
90 Sikawa, yango ekeseni na Makomi te. Ezali elongo na
Makomi. “Mpe basáláki elilingi ya nyama.” Bazali kosangisa
bibongiseli ya mokili mobimba na kati na ebongiseli moko

ya Protestant, kosaláká elembo ya nyama, elilingi ya nyama,
kokokana na Emoniseli 13:8. “Mpe basalaki elilingi ya nyama.”

Nyama ezali “Roma”. Biso nyonso toyebi yango. Kasi ezalaka
ntango nyonso Roma, nyonso…Ndenge nini ekoki kozala—
ndenge nini ekoki kozala Russie, na ntango oyo Biblia elobi
Roma? Bomoni, bato bazali mpenza na likanisi ya malamu te.
Bomoni? Ndenge nini ekoki kozala eloko mosusu, na ntango oyo
yango esílá kosakolama ete esengeli kouta na Roma?
91 Bózónga na Daniele lisusu, ebende ná potopoto na makolo;
ebende etikálaka kosila te, kobanda na mabolongo kino na
nsuka. Mpe moto nyonso ayebi ete Russie eyebanaki ata te na
eleko wana. Ezalaki Roma. Dalagona motane ezalaki Roma.
Ezalaka ntango nyonso Roma. Mpe ebende yango etikálá
kobongwana na eloko mosusu te, kolongwa Roma kino na eloko
mosusu; etikalaki kaka Roma. Mpe nyama ezali Roma!
92 Mpe Roma ezalaki na systeme moko ya basambeli oyo motó
na yango ya kufa…to mpota ya kufa ebomaki ye na motó na ye,
kasi azwaki lisusu bomoi, longwa na Roma ya bopakano kino
Roma ya bopápa. Sikawa basengeli kosala elilingi na yango, uta
na nyama oyo ebimi na Emoniseli 13.

Botikálá komona yango? Ekólo oyo, motángo na yango
ezali zomi na misato, mpe ezuami na…Nalobi te ete ezali…
Ezali—ezali kokamwisa, mpenza, ndenge esalemi na ndenge ya
matématique, ma-…na molongo mpenza ná Makomi. Ezuami
na mokapo ya 13 ya Emoniseli, ekólo oyo.
93 Banyama mosusu nyonso ebimaki na mai, elingi koloba
boike mpe ebele na bato, ndenge Biblia elobi; kasi nyama
oyo ya moke emataki uta na mabelé, esika bato bazalaki
te. Nzokande, azalaki mwana-mpate, bonsomi ya kosambela;
na nsima akomaki koloba lokola dalagona, mpe asanganaki
ná nguya mpe akomaki kosala nyonso oyo dalagona azalaki
kosala liboso na ye. Bongo mpenza. Boye yango mpenza.
Esengeli—esengeli kaka kozala ndenge wana. Ndenge mosusu ya
kozunguluka yango ezali te.
94 Mpe biso oyo, lelo, tosali système. Système! Tokoki kozela te
kinomwa…Tomekaki kokómisa bato nyonso ba—ba-Lutherien;
kasi tokokaki kosala yango te. Tomekaki kokómisa bango nyonso
ba-Batiste; tokokaki kosala yango te. Kokomisa bango nyonso
ba-Metodiste, to ba-Pantekotiste; bakokaki kosala yango te.
Boye, mpo na kosala yango, ntango ezali mokuse mingi, basali
likita, motó, elílíngí ya nyama. Yango mpenza nde basili kosala.
Mpe ezali nini? Kobaka lisusu Liloba na ekulusu ekomi pene.
Ezali kosambisama mpe kala mingi te, bakopesa etumbu.
95 Bótala, Liloba oyo etalisami, longwa na denomination, ezali
kotalisama, Liloba ekeseni na denomination.

Ezali nini, systeme oyo ezali nini? Ezali satellite ya Roma.
Biblia elobaki ete ekozala bongo? Iyo, misie! Emoniseli 17,

bamonaki Roma kotelema yango moko mpe kokóma système
ya mangomba, ya mwasi. Mwasi, lingomba etalisamaka ntango
nyonso na mwasi.

Mpamba te, Mwasi-na-libala ya Klisto azali mwasi. Eva
azalaki oyo akweaki; ye azali ye Oyo asengeli kosikolama. Mpe
Lingomba (ezali nini?) ezali mwasi oyo asikolami.
96 Mpe mwasi oyo afandaki likoló na nyama ná mitó nsambo.
Mpe toyebi likambo ya ngomba nsambo, mpe bongo na bongo,
ndenge Biblia elobaki ete ekozala. Libunga moko ezali te.
Libaku mpo na libunga ezali te. Bomoni?

Na bongo, bótala, tomoni ete azalaki “MAMA YA BASI YA
NDUMBA.” Bomoni? Mama ná mwana mwasi basangani lisusu
lokola baninga. Nzokande, na ntango moko, mwana mwasi
yango akimaki mama na ye, mpo na komeka kobika bomoi ya
malamu, mpo bomoi ya mama na ye ekómaki na nse mingi mpe
na bosoto mingi na lolenge ete mwana mwasi akimaki ndako.
Ah-ha. Kasi sikawa, uta abandi kokóla mwamoke, ye moko mpe
akómi kosala makambo ya mabe mingi mpenza; amoni mama
na ye, akómi kokanisa ete mama na ye azalaki na raison, boye,
akómi kosala système na ye moko. Bomoni? Ya solo mpenza.
97 Kosangisa ba-denomination, bo-Protestant, azali mpenza
kokokisa oyo Likomi elobaki na Emoniseli 17. “Baoyo nyonso
nkombo na bango ekomamaki te na Buku na Bomoi ya Mwana-
mpate, bazalaki bato ya ye.” Moko to mosusu, to nyama, to
elilingi na nyama. Biblia elobaki bongo.

Mpe Yesu alobelaki yango, lokola communisme te. Kasi na
Matai mokapo ya 24, kobanda na molongo ya 21 kino na 26,
Asakolaki ete molimo, na système oyo, ekokóma mpenza lokola
eloko ya solosolo na lolenge ete ekopengwisa ata Baponami,
soki ekokaki kosalema; Baponami, baoyo Nkombo na bango
ekomamaki na Buku na Bomoi ya Mwana-mpate liboso na
kozalisama na mokili. Mpe, na bosolo mpenza, ekangi bango
mingi, na lolenge ete Alobaki, soki Áyeisaka ntango mokuse te,
mpo na litomba na bango, ata moto moko te alingaki kobika na
mokili mobimba. Mpe totikali kaka na…
98 Oyo ezali—oyo ezali mobu ’64, boye te? Mpe nakanisi,
balobaka ete mibu zomi na nsambo ezali libanda na yango, boye,
kokokana na manaka. Mpe tolingi kokóta na mobu ’64, 1964,
elingi koloba (mibu boni?) ete etikali mibu ntuku misato na
motoba, kino na ekeke ya ntuku mibale na moko.

Mpe nsima namibu nkotomibale nyonso, mokili ekómaka na
nsuka ya système ya mokili, système ya basambeli, na nsuka ya
ba-système nyonso, mpe Nzambe asengelaki kokota na mosala.
Asalaki yango na eleko ya Noa; mibu nkoto mibale ya liboso.
Mibu nkoto mibale ya mibale, système yango eyaki lisusu na
eleko na biso, na esika touti kotánga, na ntongo oyo, mpe
Atindaki lisusu Liloba na Ye. Atindaki Liloba na Ye na nzela

ya mosakoli, na eleko ya Noa, mosakoli Noa; kasi bato baboyaki
Yango, mpo na système na bango. Atindaki lisusu Liloba na Ye
na eleko ya Yesu, Liloba oyo etalisami na litondi; bato baboyaki
Yango. Sikawa tokomi na 1964, etikali mibu ntuku misato na
motoba mpo na kokokisa lisusu mibu nkoto mibale; mpe Liloba
eteyami, mpe système eboyi Yango.
99 Totikali na ntango boni? Ntango ekoki kokóma mosika,
koleka ndenge tokanisaka, bomoni, oyo ekoki kosalema ata
na ntango nini. Ntango mosusu esili kosalema, na boyebi na
biso, ndenge nalobaki mokolo ya Lomingo, ntango tozalaki awa.
Ntango mosusu nkombo ya nsuka esili kokota na Buku yango;
soki esalemi, kokota esili. Mokili ekokoba kotambola, kaka
ndenge etambolaka, kasi Lingomba ekotiama elembo. Bótala
awa, sikawa, wana tozali kokoba. Bankombo na bango, sikawa,
akopengwisa te, baoyo bankombo na bango ekomamaki kuna.
100 Ezali nini? Esengeli kozala systèmemoko. Bomoni? Bókanisa
naino, kozala moto ya denomination na kati ya système wana,
okosala nini na ntango wana? Eloko nini osalaki? Otiami elembo
na libanda, omoni, libanda na Liloba, na système oyo ebomaka
bato, oyo elongolaka bato: “Bazali na lolenge ya kosambela, kasi
bazali kowangana Nguya na yango.” Ezali elembo na nyama. Ya
solo mpenza. Bomoni?
101 Ezali nyama mpenza kuna, oyo asalaki; mpe awa, ezali
elilingi na yango, ndenge moko. Mpe nyama yango, oyo esalaki
lingomba monene wana ya mokili mobimba na Nicée, ezalaki
monene mingi, bomoni, na lolenge ete bakotisaki mo—mokili
mobimba kati na yango, na système bobele moko wana. Mpe
bakanisaki ete ezalaki mpenza mingi: “Moto moko te azalaki na
makoki ya kobundisa bango,” ndenge Biblia elobi, na lolenge ete
basalaki elilingi ya nyama, mpe bakotisaki ba-Protestant nyonso
na Likita ya Mangomba; yango nde esalaki système moko, ete
bakokaki ata komona yo lokola Moklisto te, to eloko mosusu te,
soki ozalaki na kati ya système yango te.
102 Yango nde bokeseni kati na elembo na nyama mpe kotiama
Elembo na Nzambe. Nzambe atiaka elembo na nzela ya Liloba
na Ye. Bondimi ete etiamaka na nzela ya Liloba?

Sikawa bokoloba: “Ezali bongo, Ndeko Branham?” Iyo,
misie.
103 Sikawa, nayebi ete bino ba-Sabatarien, to ba-Adventiste ya
Septieme Jour, bolobaka: “Kotosa mokolo ya Sabata.” Kasi ezali
bongo te. Ezali te mpo na kolobela bino mabe, kasi ezali mpenza
libanda na Makomi.

Baefese 4:30, elobi: “Bóyokisa Molimo Mosanto na Nzambe
mawa te, oyo botiami elembo na yango kino na mokolo ya lisiko
na bino.” Bomoni?
104 Sikawa, Molimo Mosanto ezali Liloba. Nzambe azalaka
misato te. Azali Nzambe moko na bileko misato, na misala

misato. Nzambe, Tata, likoló na mobeko; Nzambe, Mwana, kati
na ngolu; mpe Nzambe, Molimo Mosanto, ndenge bobengaka
Yango, Nzambe yango moko na eleko ya Molimo Mosanto.
Nzambe, Tata, azalaki Liloba; Nzambe, Mwana, azalaki Liloba;
mpe Nzambe, MolimoMosanto, azali Liloba. Bomoni, ezali kaka
misala misato. Mpe mpo na ko-…Mpe Molimo Mosanto nde
etiaka moto elembo, na yango botiamaka elembo na nzela na
Liloba.

Sikawa bokoloba: “Ee, natiami elembo na nzela na…”
105 Ee, na bongo, emitalisaka yangomoko. Bomoni? Emitalisaka
polele. Okoki kozalamoto ya système te, bongo ótiama elembo na
système mpe na Liloba, bomoni, mpo ekeseni, moko na mosusu.
Ekoki kosalema te. Malamu.

Sikawa, tomoni ete mekaniki ya masini monene, mekaniki
ya masini monene, oyo esengeli ko…

Masini yango, ezalaka na…motuka, ezalaka na ba-piston,
ba-soupape, carburateur, mpe bongo na bongo. Oyo wana ezali—
ezali mekaniki.
106 Nakolinga koloba likambo moko na Lingomba, awa, eyeli
ngai na makanisi, bomoni, ezali nde yango, nandimaka ete
tokómi mpenza pene na nsuka, na—nakoloba likambo moko
sikawa, bomoni, bomoni, me—mekaniki, bato mingi bamekaka
kolimbola mekaniki na ntango oyo bayebi yango te. Bomoni?
Eloko kaka moko oyo bo…Mpe, boyebi, bosengeli koyeba
yango. Mekaniki eyebani. Sikawa, bongo soki Mose…

Bongo soki moto moko álobaka: “Noa, nalingi ete ólimbola
me—mekaniki ya ndenge masuwa etepa-tepaka. Ndenge…”
Akokaki kosala yango te.

Ozali na ntina ya koyeba mekaniki te; kaka Dinamíki na
Yango. Bomoni, ozali na mposa ya koyeba Dinamíki.

“Ndenge nini?” Ee, soki moto moko áyaka na Yisraele, mpe
álobaka: “Tala, Mose, nalingi kosósola. Ndenge nini okokaki
kokela ba-nyama na liloba na yo moko?”
107 Alobaki—alobaki: “Ezali liloba na ngai te. Ezali Liloba na
Nzambe. Ye nde ayebisaki ngai ete násala yango.” Bomoni?
108 “Na—na—na…Yebisa, limbolela ngai ndenge osalaki ete
banzinzi báya na mokili, na ntango oyo moko te ezalaki, ete
banzinzi mingi boye bazalaki na mokili te.” Bomoni? Mose Ye
moko akokaki kolimbola yango te. Ozali na ntina ya kosala
yango te. “Osalaki ndenge nini mpo mopepe ya esti éya kopepa
mpo na kosala lidusu na Mbu Motane, mpe biso nyonso
tolandaki yo na mabelé ekauki. Limbola mekaniki na yango.
O—o—osalelaki sy—sy—système nini, Mose? Nini? Yebisa ngai
bolukiluki ya zebi ya atome oyo okangolaki.” Bomoni? Bomoni?
109 Ayebaki yango te. Ye, ee, ayebaki mekaniki yango te; ayebaki
kaka dinamíki. Mpe—mpe ezalaka ndenge wana.

Nakoki koyebisa bino te ndenge nini nazali kobika. Nakoki
koyebisa bino te ndenge nini bozali kobika, kasi bozali kobika.
Nayebi te ndenge motema na yo, mpe ndenge bilei ekotaka mpo
na kosala makila na nzoto. Mpe esengaka ma—makasi ya bilei
yango, mpe—mpe ekotaka na etutu ya misato ya mosopó mpe
ebalolaka yango na bomoi ya makila, mpe ezongisaka yango na
nzoto mobimba. Na—nakoki kolimbola yango te, kasi esalaka
bongo. Bomoni, esalaka bongo. Na—nakoki kolimbola yango te.
Nayebi mekaniki yango te. Ezali dinamíki.
110 Sikawa, Mose akokaki koyeba ba-mekaniki, kasi kososola
yango ezalaki likambo ya moto mosusu te, kaka Mose. Bayebaki
ete ezalaki kosala, mpe esilisaka mposa. Mpo na nini mposa ya
bato ekoki kosila ndenge wana te lelo? Bomoni? Bato nyonso
bakokaki kozala Mose te. Mose azalaki kaka moko. Bayebaki
kaka ete eutaki na Nzambe. Bazalaki komona ete eutaki na
Nzambe.

Mpe bakobaki kolanda mpe basalaki malamu liboso
bábanda kotia yango ntembe, bazalaki na mposa ya kotelemisa
bato mosusu mpo básala ndenge moko, Kora, Datana. Mpe
ntango bazuaki moto moko mpo na komekola na ndenge ya
mosuni, sukasuka Nzambe alobaki: “Kabwáná na bango.
Kokota na système ya bibongiseli wana te. Omoni, bima na
yango! Nakozindisa yango.” Mpe Afungolaki mabelé mpe
Azindisaki yango. Bomoni?
111 Boyebi te, bozali na ntina ya koyeba mekaniki te. Bóyeba
kaka dinamiki, eloko oyo etambwisaka yango, oyo ekokisaka
yango, mpe bokomona soki ekokokisa eloko oyo Biblia elakaki
ete ekokokisama na mokolo oyo. Bomoni, ezali lisusu Liloba,
kozonga na Liloba.
112 Sikawa, masíni monene yango ezali kotiama sikawa, mpe
ebelemi mpo na kosala mosala. Mekaniki esili kotiama wana.
Basili kozua système ya mekaniki ya ebongiseli oyo ekopesa
“kimia,” na mokili, ndenge balobaka. Bazali na…ndakisa,
O.N.U.

Bikólo esangisami. Ekómi ntango ya kosangana. Nateyaki
likoló na yango, kala mingi te. Ba…Bazali kosangana, mpo
na kopesa nini? Kimia na mokili mobimba. Basalaki yango
na Société des Nations. Basalaka yango ntango nyonso, kasi
esimbaka ata moke te. Ekoki kosimba te. O.N.U. ezali kaka
ballon monene ya ndembo oyo ememamaka na mipepe ya
malakisi ya bikólo nyonso. Ekotoboka mpe ekopasuka ata na
eloko nini. Ekoki kosimba te.

Likita ya Mangomba mpe ekoki kosimba te. Ezali ebongiseli
esalemi na moto, ekesani na système…to na système na
bango oyo ekeseni na Liloba na Nzambe, mpe ekoki kosimba
te. “Ndenge nini bato mibale bakoki kotámbola elongo soki

bayokani te?” Ekoki kosalema te. Mpe ndenge nini lingomba ya
Baklisto ekoki, ekosengela ko…
113 Ba—ba-Pantekotiste, ba-Assemblée de Dieu, ná ma—
mangomba minene mosusu ya—ya bokonzi na ba-Pantekotiste,
ná bato ya Plein Evangile, ndenge nini bakoki koboya malakisi
na bango ya kopalanganisa Nsango-malamu, mibeko mpenza
oyo batelemi likoló na yango? Mpe esika bango batombwamaki,
mpo bábima na bibongiseli yango mpe bákweisa yango; mpe
basengeli koboya malakisi na bango ya kopalanganisa Nsango-
malamu, mpo na kotambola elongo ná bato oyo bayokanaka te,
na oyo etali makambo mike mike ya Biblia, ná Lobiko na nzoto
uta na Nzambe, ná Nguya na Nzambe, mpe Yesu Klisto. “Ndenge
nini bato mibale bakoki kotámbola elongo soki bayokani te?”
114 Yango mpenza, yango nde ngonga oyo tokómi na yango, mpe
yango nde masini monene oyo esili kotiama. Sikawa bazali na
mekaniki. Eloko kaka moko oyo basengeli kozala na yango, ezali
Satana na kati kuna, ná dinamiki, mpo na kotia elembo na
nyama na makasi. Ntango ekotiama na makasi, na ntango wana
nde dinamiki ekosala mosala. Mekaniki ezali wana. Basili kozua
yango.
115 Bótika náloba likambo mosusu; ntango ya kosangana oyo,
komona mangomba kosangana, bikólo kosangana. Ezali mpe
ntango ya kosangana mpo na Nzambe ná Mwasi na Ye ya
libala. Mpe nazali koloba yango na botosi mpe limemya nyonso.
Nandimi ete Mwasi na Libala ya Klisto abengami. Nandimi
ete Atiami elembo kati na Bokonzi na Nzambe. Nandimi ete
mekaniki ezali wana. Bazali kozela Dinamiki oyo ekomema
Ye longwa na mokili, kino na Nkembo, kati na Konetolama.
Nandimi yango na motema na ngai mobimba. Iyo, mesie. Toyebi
te ndenge Akosala yango, kasi Akosala yango.

Ye azali Dinamíki. Biso tozali kaka kokóma binama ya
masini yango, ya Nzoto na Ye, komisáláká na elílíngí na Ye, mpe
komona Ye kosangana Ye moko ná biso, kati na misala na Ye, ná
makabo na Ye ya bolingo, wana Azali kopesa biso yango liboso
na Elambo ya Libala. Mpe tozali kozela, kotálela yango.

Lingomba monene na bango esengeli kosangana.
116 Dinamiki ya Lingomba oyo ekozala kotondisama lisusu na
Molimo Mosanto oyo tosili kosala mwa moke na yango, wana
Libanga ya Motó ezali kokita mpo na kosangana ná Nzoto.
Kasi ntango Motó ná Nzoto yango ekosangana, nguya mobimba
ya Molimo Mosanto ekonétola Ye ndenge wana mpenza; ata
bakufi, oyo bakúfá kati na Klisto, eleki mibu nkama na nkama,
bakosekwa na kitoko ya bosantu na Ye, mpe bakopumbwa kino
na likoló. Dinamiki yango ezali Molimo Mosanto.
117 Sikawa, dinamiki ya régime monene oyo basili kotonga,
masini monene yango ekosala mokolo moko na lisanga ya

Likita ya Mangomba ya Mokili mobimba, oyo, yango mpe
ekondimisama na makasi. Bómikas-…kasi bómikanisela…

Bokoloba: “Ntango ekosalema…”Na ntango yango, ntango
ekosila koleka mpo na bino. Bosili kokota kati na yango. Bólinga
kokota, to te, bosili kokóta wana. Bomoni? Bótala, bosili kozua
molimo yango likoló na bino.
118 Na mokolo oyo ntango mo—ntango mo—mopepe ya Molimo
ezali kopepa uta na ésti, nórdi, wésti, mpe súdi, kondimisáká
bato ete bábima kuna, mpe kotalisa makambo na bato!

Yango wana natelemelaka mpenza systeme yango ndenge
wana. Namonaki ete eloko moko ezalaki kuna, molili. Ntango
namonaki basi wana, ndenge bapakolaki biloko wana na elongi
na bango, nayebisaki bino yango mokolo ya Lomingo eleki,
nayebaki ete likambo moko ekoya.
119 Mpo na nini nazalaki ntango nyonso kotelemelamakambo ya
ndenge wana? Nazalaki koyeba yango te; nayebi yango sikawa.
Mpo na nini nazalaki ntango nyonso kotelemela losambo ya
ebongiseli? Ezali mpo (Namoni yango sikawa) ezali elembo na
nyama. Bomoni? Natikálá koloba yango te liboso na mpóso
mibale to misato oyo euti koleka. Bomoni?

Sikawa, nsima na politiki ya lingomba, likambo nini
esalemi? Nsima na Liloba kotatolama na bosolo mpenza?
Sikawa, bótala, sukasuka ekomaki na esika oyo likambo
esengelaki kosila. Likambo oyo elandaki, sikawa, ezalaki…
120 Likambo nini Bayuda basalaki nsima na lingomba koboya
Yango? Lingomba eboyaki Liloba. Balingaki kozala na eloko
moko te ya kosala ná Yango. “Ezalaki molimo mabe.” Ezalaki
koyeba makanisi oyo ezalaki na mitema na bango. “Ezalaki
mabe.” Nzokande, Ezalaki Liloba. Misala oyo Asalaki, ezalaki
kotatola na ntina na Ye, kondimisa Nani oyo Ye azalaki. Bango
balingaki kozala na eloko moko te ya kosala ná Yango.

Na nsima, likambo oyo elandi, ekómaki likambo ya letá. Mpe
oyo ezali letá ya lingomba, mpo ekólo mobimba ekoti kati na
likambo yango. Ekólo moko ya bapakano ezalaki kokonza ekólo
ya basambeli. Sikawa, ekómi, nyonso ekomi religion, na bongo
esengeli kokóma religion ya mokili mobimba.

Olala, mokufi-miso akoki komona yango! Mpe mokufi-miso
alobaka nini soki amoni yango? Soki amoni yango, akobima na
lolándá na ye.
121 Botala kuna ntango likita ya mokili mobimba ekosangana:
“Tokosala nini na Yesu oyo abengami Klisto?” Na ntembe
te, balingi kozala na eloko moko te ya kosala ná Yango.
Boye eloko ya kosala ezali kaka moko, na ntango wana, kaka
ndenge basalaki na eleko wana, bakobáka Yango na ekulusu, na
ntembe te, kokangisa Yango monoko. “Ekoki kozala lisusu te.
Ekopesamela nzela ya kosala yango te.” Makasi ya religion ya

bikólo ekopesa bango lisusu nzela ya kosala yango te. Lotómo
ya boye, oyo ezali kosala awa, ná makambo ya ndenge wana,
bakopekisa yango nye. Okoki kosala yango te, kozanga kozua
etumbu ya quartier général, ya bokonzi ya lingomba, bomoni,
elilingi na nyama. Oh! Tokómi wana, esili. To—to—tosili kokóma.

Atatolami na bosolo mpenza; likambo elandi ezali ete
bábaka Ye na ekulusu.
122 Kaka lokola lelo, kosala ete bato nyonso oyo basanganaka
na bango te, bakobengana bango mpe bakozua ndingisa ya
koteya te, bomoni. Ezali kobáka na ekulusu, mbala ya sika,
Liloba ya elaka oyo etatolami. Ekopekisa yango: “Ozali lisusu
na ndingisa ya kosala yango te. Mayangani ya kobondela mpo
na babeli lisusu te. Mabondeli lisusu te mpo na babeli. Te, mesie!
Okoki kosala yango te. Te, eloko mosusu te na nyonso wana. Te,
misie! Osengeli koleka na nzela ya Likita ya Mangomba, soki te,
okosala yango ata moke te.”
123 Sikawa bomoni mpo na nini natelemelaka losambo ya
denomination, mpamba te ezali elembo na nyama. Roma nde
motó na yango, oyo ya liboso. Ezali mpenza ya solo. Mpe esali
ete bango nyonso bázua yango, na kosanganáká ná bana na
ye ya basi, yango nde elilingi. Mama na bango asalaki ndenge
moko. Esika nini Roma ekómaki ebongiseli liboso? Losambo ya
liboso na mokili mobimba, oyo ekómaki ebongiseli, ezali nini?
Katoliko ya Roma. Moto nyonso oyo azali na liloba oyo elobi ete
ezali bongo te, áloba yango. Ezali awa te. Ebongiseli ya liboso,
lingomba ya liboso oyo etikálá kokóma ebongiseli, ezalaki na
Nicée, na Roma. Iyo, misie. Yango mpenza nde oyo basalaki.
124 Bato ya Luther basalaki nini, nsima na liwa na ye? Basalaki
kaka likambo moko oyo basaláká na Nicée, na Roma. Basalaki
nini nsima na Wesley? Basalaki nini nsima na misala minene
nyonso oyo elandaki? Basalaki ndenge moko, bakomaki bana
basi ya mwasi ya ndumba, kaka ndenge moko mpenza. Ndakisa,
ndenge moko, tomoni awa…
125 Nakomaki Likomi moko ya moke awa. Ntango mosusu
ekozala malamu ete nálobela yango te. Kasi, bótala, bazalaki
na…

Kobongisama ya lingomba esili kozua système yango moko
lelo. Eloko moko oyo basengeli na yango ezali dinamíki, eloko
moko mpo na kotia yango na mosala. Mpe etikali ete ékóma na
etumba ya nsuka, na mbala moko.
126 Lingomba Katoliko ná mangomba ya Protestant ekokóma
baninga. Nayebisaka bino yango banda—banda kala, na mibu
koleka ntuku misato oyo eleki. Bakosangana. Mpe bozali
mpenza komona oyo bazali kosala sikawa. Ba—ba-Protestant
bakokómáká ba-Katoliko te, kasi bakosala boyokani na
bondeko, elembo na nyama, kokokana na nyama.

127 Kaka na nzela moko wana, oyo mama, Eva, amemaki mokili
mobimba mpe abebisaki yango kino na liwa ya nzoto. Mama,
Eva! Bóyoka. Mama Eva abebisaki bato nyonso ya mokili, na
nzela na liwa ya nzoto, (ndenge nini?) na koboyáká Liloba mpe
kondimáká eloko moko pene lokola Yango. Ye moto amemaki
liwa nyonso ya nzoto, mpo atikaki Liloba ya solo, mpe andimaki
Liloba ya solo, nyonso longola kaka mwa eteni moke. Mwa
kozanga boyokani moko moke na esika ya Liloba na Nzambe
mobimba ememaki mpasi ya motema nyonso, liwa nyonso mpe
mpasi nyonso oyo etikálá kokóma na mokili. Eva moto asalaki
yango, mama ya liwa. Sikawa bomoni epai nini tozali kokende?
Mama ya liwa, bótala, azangaki kaka kondima Liloba.

Alobaki: “Nzambe alobaki…”

Satana alobaki: “Ya solo.”

“Nzambe alobaki…”

“Ya solo.”

“Nzambe alobaki…”

“Ya solo.”

“Nzambe alobaki…”
128 “Iyo, yango, yango ezali mpenza bongo. Na—na lolenge
moko, ezali ya solo, kasi, bomoni, e—e—ezali mobimba na Yango
te. Bomoni, miso na—na bino ekofungwama, bokokóma…”

Kasi Nzambe asilaki koloba, mpe yango ekati likambo,
Liloba! Bomoni, ebandaki kaka na mwa ndimbola mabe ya
Liloba, mpe, kaka likambo yango, ezali kosuka ndenge moko.
129 Bótala, mwana mwasi azali mbuma ya mama ná tata, na
nzela ya kosangana. Sikawa, likambo esalaka mpasi yango oyo.
Kasi liwa, ya nzoto, liwa ya nzoto ezali kosangana ya mama
Eva ná Satana, elongo, na nzela ya kozanga kondima Liloba
na Nzambe. Basanganaki mpe babotaki mbu—mbuma ya liwa.
Mwasi, e…Liwa ezali mbuma ya kosangana ya Satana ná Eva.
130 Eva azalaki na Liloba. Satana atelemelaka Liloba. Mpe,
bótala, pene na ntuku libwa na libwa mpe ntuku libwa na
libwa na mokama na Yango, Satana andimaki ete ezalaki ya
solo. “Ezali mpenza pene,” ndenge Biblia elobi, “na mikolo ya
nsuka, ekokaki kopengwisa Baponami mpenza, soko ekokaki
kosalema.” Bomoni ndenge ebandaki, ndenge ezalaka ntango
nyonso, ekosuka ndenge nini? Ndenge moko, kosangana ya
kozanga kondimela Liloba mobimba ya Nzambe. Bososoli?
Yango nde ememaki liwa, ezali kosangisa kozanga kondima ná
Liloba. Kozanga kondima, kakamwamoke, mwa eteni na yango,
ya moke; ya mwa moke, ya moke mpenza, moko na mokama ya
moko likoló na mokama. Kasi Esengeli kozala mokama likoló na
mokama! Esili.

131 Bótala, mwana mwasi ya Nzambe, Lingomba, Mwasi na
libala, azali mpe mbuma, ya kosangana ya Nzambe ná Liloba
na Ye. Molimo Mosanto esangani na nzoto ya mosuni, Ebotaki
Mwana na Nzambe, mbuma ya boyengebene ya Nzambe. Mpe
na mikolo ya nsuka, ndenge bayebisi biso ete, “ndenge ezalaki
namikolo ya Sodoma,”Mwasi-na-libala akosangana na nzela na
Liloba na Nzambe oyo etalisami kati na nzoto, Molimo Mosanto
akotia bango elembo kati na Nzambe, mpe akobengana kozanga
kondima, libanda.
132 Ndenge nalobaki, soki bomoi ya Beethoven ezalaki kati na
yo, olingaki kobika lokola Beethoven; soki bomoi ya Hitler
ezalaki kati na yo, olingaki kobika lokola Hitler. Mpe ntango
Bomoi ya Klisto ezali kati na yo, okobika lokola Klisto, mpe
okosalamisala yaKlisto.Mpe ekozala bongo. Soki Klisto azalaki
na bomoi lelo, Alingaki kosala mpenza ndenge Liloba elobaki
ete Akosala lelo. Mpe Liloba elobi ete: “Azali ndenge moko lobi,
lelo, mpe libela.” Mpo na nini bato ya mangomba oyo bakufa
miso bazali komona ntango oyo bazali kobika te? Bomoni?
133 Eva nde amemaki liwa nyonso ya nzoto, na kolukákiá
kokotisa lipengwa ya Satana na kati ya Liloba. Mpe yango nde
likambo moko oyo ekomelaki lingomba, na Nicée, na Roma,
na kondimáká biyambweli na esika ya Liloba. Nde likambo
yango moko epai ya ba-Methodiste, ba-Batiste, ba-Presbiterien,
ntango Pole engengaka na eleko moko na moko mpe baboyaka
Yango.

Ntina wana nde ba-Lutherien bakufaki ntango Wesley
amataki. Ezalaki na eleko mosusu. Liloba eyaki, mpe
basengelaki koyamba Yango to kokufa. Yango nde ntina
oyo ba-Pantekotiste bazali kokufa sikawa, mpo eleko yango
ezali awa. Liloba esili kotalisama polele, ntango ya mpongo,
ezali ntango ya Liloba kozonga, “mpo na kozongisa lisusu
Kondima ya batata, epai na bana.” Kasi basangani mpenza,
baboyi Yango, mpe likambo mosusu ekomeli bango te, kaka liwa
ya molimo. Ntango nyonso…
134 Nzoto yaNzambempe esangani lokolaMwasi na Ye ya libala,
oyo azali Moko; Ye ná Klisto, elongo, ezali Molimo kosala na kati
na nzoto ya Lingomba, ndenge Asalaki na kati na nzoto ya Yesu
Klisto, mpo Ezali eteni ya Nzoto na Ye. Mibale te; kasi Moko!
Bazali Moko. Mobali ná mwasi bazalaka lisusu mibale te, kasi
moko. Mpe Klisto ná Nzoto na Ye bazali Moko. Mpe Molimo
moko oyo ezalaki kati na Klisto, ezali kati na Mwasi na Ye ya
libala, kati na Nzoto na Ye, oyo ezali kosangisa Bango elongo ná
Liloba nyonso. Mpe Nzambe Ye moko azali kobika na kati kuna,
kotalisáká yango polele.
135 Mpe motemeli-na-Klisto, azali koloba: “Oh, nandimelaka
Klisto, nandimaka Nsango-malamu, nandimaka Makambo oyo,
kasi, boyebi…” Yango mpenza. “Kasi, boyebi, ntango ya

bikamwa esílá koleka. Makambo ya ndenge wana ezalaka
te, bomoni.” Yango mpenza. “Oh, nandimaka te ete osengeli
kobatisama na Nkombo na Yesu Klisto.”
136 Kasi Biblia elobaki ete osengelaki. Sikawa, nalingi ete moto
na likindo moko átelemela yango. Bomoni? Bomoni? Esengeli
kozala bongo. Okoloba: “Ee, libatisi esalaka bokeseni moko
te.” Ee, bongo, mpo na nini ekomamaki? Mpo na nini esalaki
bokeseni epai na Polo? Mpo na nini esalaki bokeseni epai na
bamosusu nyonso batikali? To obatisami…

Biblia elobi: “Ozali na nkombo ete ozali na bomoi, kasi osili
kokufa,” mpo nkombo mosusu ezali te, oyo epesami na nsé ya
Lola.

Mpo na nini boteyaka na Yango, bobondelaka na Yango,
nyonso mosusu, kasi, ntango boyaka na liziba, bobóyaka Yango?
Ah-ah. Bomoni?

Nalobaki na moto moko, mokolo moko, nalobaki: “Bongo
soki moto…”

Alobaki: “Esalaka bokeseni moko te.”
137 Nalobaki: “Soki moto ayei epai na yo, na bongo alobi ete
abatisamaki na nkombo ya ‘Rose ya Saron, Lísi ya Lobwaku,
mpe Monzoto ya Ntongo,’ okoloba ete azali na likambo te?”

Alobaki: “Te, mesie.”
Nalobaki: “Okobatisa ye lisusu?”
“Iyo.”
Nalobi: “Okobatisa ndenge nini?”
Alobaki: “Na nkombo ya ‘Tata, Mwana, mpe Molimo

Mosanto.’”
138 Nalobaki: “Malamu, sikawa osali mpenza, otii…Soki
obengi yango ‘bankombo’, osali likambomoko ye asalaki, ntango
alobaki: ‘Rose ya Saron, Lísi ya Lobwaku, mpe Monzoto ya
Ntongo,’ mpo wana ezali bibiangelo, mpe ‘Tata, Mwana, mpe
Molimo Mosanto’ ezali bibiangelo.” Bomoni?

Alobaki: “Kasi Yesu moto alobaki ete bóbatisa na
‘Nkombo.’”
139 Nalobaki: “Yango mpenza nde Alingaki koloba ete tósala.
Kasi nini, ezali te—ezali te, Alobaki te: ‘Bótanga maloba
oyo.’ ‘Bóbátisa bango na Nkombo,’ Nkombo!” Olala! Nalobaki:
“‘Tata, Mwana, mpe Molimo Mosanto ezali bibiangelo. ‘Nkombo
ya Tata, Mwana…Nkombo ya Tata, Mwana, mpe Molimo
Mosanto.’ Bomoni?” Nalobaki: “Petelo alobaki ete Ezali nini?
Bamosusu balobaki ete Ezali nini? Bomoni? Ezali nini? Ah-ha.
‘Nkolo Yesu Klisto’ nde Nkombo ya ‘Tata, Mwana, mpe Molimo
Mosanto.’” Azali na bana-mboka pene na nkóto ntuku misato
oyo akosengela kobatisa lisusu sikawa. Bomoni? Malamu. Kasi
likambo te. Polo alobaki: “Soki Mwanje moko ya Likoló…”

140 Polo alobaki na bato oyo babatisamaki na Nkombo na Yesu
Klisto te, Misala 19:5, ete, mpo na koyamba Molimo Mosanto,
basengelaki koya. Ata bazalaki kogangampe kosanzolaNzambe,
mpe kosala makambo minene, alobaki ete basengelaki kozonga
mpe kobatisama lisusu, lisusu, naNkombo naYesuKlisto. Nsima
na Yoane Mobatisi kobatisa bango, basengelaki kozonga mpe
kobatisama lisusu.

Mpe alobaki, na Bagalatia 1:8: “Soki Mwanje ya Likoló atei
likambo mosusu oyo ekesani na oyo ngai nateyaki bino, tika
ete álakelama mabe.” Iyo, mesie. Boye, tosengeli kokangama na
Liloba yango, Liloba na Yango moko na moko. Bomoni?
141 Bótala. Oh, kozua mabunga te; ndimisama mpenza. Soki
ozali na ntembe na likanisi na yo na ntina na eloko moko,
malamu óbongisa yango sikawa. Kozela kino ntango wana te,
ntango ekómi mosika mingi. Kozela te kino ókota na bozindo ya
elembo yango, okomona Yango lisusu te, okokóma mokufi miso.

Abomaki Yisraele miso, mpo Ákoka kotalisa Liloba na Ye.
Azali kosala ndenge moko epai na bato na Mabota, mpamba te
tala—tala bango oyo, bazali kokota mbala moko kati na yango,
kaka ndenge basalaki na eleko wana.
142 Bótala, Eva aboyaki mpe abungisaki makoki na ye. Nsima
na ye komona Liloba kotatolama na Nzambe, oyo Asilaki kosala,
aboyaki Yango mpe abungisaki makoki na ye. Basalaki likambo
mokomoko naNicée, na Roma.Mpe bazali kosala likambo yango
moko sikawa, na Likita ya Mangomba, ndenge moko mpenza.
Bandeko, ezali likambo yango moko, kobanda na Genese kino
Emoniseli. Yango nde Yisraele asalaki. Yango nde Pilate asalaki.
Yango nde nyonso oyo esalemaki, ntango nyonso, kobanda Eva
kino sikawa, likambo yango moko. Bazali koboya Liloba oyo
etatolami mpe bazali kozua biyambweli, na esika na yango.
Yango nde epesaka liwa, liwa ya molimo.

Bakufi! Liloba ezali naino koteyama na bakufi. Ya solo
mpenza! Ekozala bongo te na Millennium, sikawa, bomoni.
Bazali—bazali, basili koteyama. Ntango mosusu bazali koyoka
Yango sikawa. Bomoni?
143 Bana ya Kaina, oyo bazalaki mbuma ya kozanga kondima
Liloba na Nzambe, Bana ya Kaina batiolaki nsango ya mosakoli
Nowa. Bomoni yango? Ná Liloba na Nzambe, asilaki komema
ko—kosambisama oyo esakolamaki, mpe azalaki na bilembo ya
polele, bilembo etatolami, ete ntango ekómaki na nsuka, kasi
bana ya Kaina batiolaki Yango.

Bazali mpe kosala bongo sikawa. Basalaki mpe bongo, na
eleko ya Yesu. Basalaki mpe bongo na bileko nyonso. Ezalaka
ntango nyonso bongo. Basekaka mpe batiolaki Yango. Alobaki:
“Na mikolo ya nsuka, batioli bakoya, bakoloba: ‘Bokeseni moko
te ezali na ntango, banda batata na biso balálá.’” Bomoni?

144 Bana ya zabolo mpe basálaki bongo, na nzela na ba-système
ya basambeli, na Liloba oyo etalisamaki polele na ntango ya
Yesu Klisto. Bótala, ba-système ya basambeli ya libota ya
Bayuda, (Ndeko mwasi Rose), libota ya Bayuda oyo basengelaki
koyeba yango malamu koleka, kasi système na bango esalaki ete
báboya mpe bátiola Liloba na Nzambe (oyo bazalaki koloba ete
bandimaki) oyo etalisamaki polele, ata Liloba moko te libanda
na nzela. Basalaki likambo yango moko.
145 Bazali kosala ndenge moko lelo. Système ya basambeli na
kati ya masíni monene oyo basili kosala lelo, bakoboya, na
ntembe te, basili koboya bilaka ya ntango ya nsuka; ná Nsango
ya ntango ya nsuka, mpe elembo ya ntango ya nsuka, nyonso ya
ntango ya nsuka, yango esengeli kozala bongo, ndenge Nzambe
asakolaki, Liloba na Liloba.

Etiami na bande. Soki—soki babomi ngai na masasi, to
nyonso oyo bakoki kosala, bakotikáláká kopekisa Nsango yango
te! Bomoni? Ekokóba kokende liboso ndenge moko. Bomoni?
Esili kolobama. Etiami na bande. Esili kokende. Bomoni?
Bakoki ata moke te…Ezali—Ezali Liloba ya nsuka, sika-
sikawa. Eta-…Etatolami na mobimba mpe etalisami polele,
mbala na mbala, na bilembo, bikamwa, na mekaniki, na—na—
na Dinamiki, na—na science, na lingomba, na Nzambe Ye moko,
etalisami polele ete ngonga yango ekoki; ézala na nzela na
Liloba, na bilembo mpe bikamwa.
146 Nsango oyo endimisami na Nzambe katikati na bino, na
bilembo mpe bikamwa ya ngonga oyo. Nsango oyo elobi ete Yesu
Klisto akufi te, kasi azali na bomoi, kaka ndenge moko oyo
Atikálá kozala ntango nyonso, mpe kotindáká.Mpe ezali mpenza
kokokisa Malaki 4 ná Makomi mosusu nyonso oyo Yesu alobaki
ete ekosalema namikolo ya nsuka, ekokisami na mobimba, ézala
na ndenge ya science, mpe ya mokili. Mpe ba-zulunále etalisi
ba-fotó minene ya bazolongano ya Pole, oyo tolobelaki liboso
ékokisama. Banje ya Nzambe oyo bakitaki, bango bayebi eloko
moko te na ntina na yango. Mpe bipai nyonso, na bisika nyonso,
esili kotalisama polele, na mokili mobimba!
147 Likambo oyo elandi ezali kobákama na ekulusu, mpe ezali
liboso na biso. Ndenge Yesu alobaki na ntango yango: “Náloba
nini: ‘Bikisá Ngai, Tata, na ngonga oyo’? Kasi, te. Mokano na Yo
ésalema, bomoni, na mokili, ndenge esalemaka na Likoló.”
148 Yango nde Lingomba ezali koloba, lelo, uta na motema na
yango: “Ngai nákota na eloko moko…? Te, Nkolo, te. Mokano
na Yo ésalema, ndenge esalemaka na Likoló.”
149 Bótala, nsima na kotatolama ya Liloba oyo elakamaki mpo
na eleko yango, baboyaki Yango. Basili kosala ndenge moko lelo.
Sikawa, nalingi násilisa sikawa. Mpe ndenge Ayaki na ntango
wanampeAmitalisaki polele lokola Liloba,mpe ekómaki ntango
ya kosukisa likambo, esika oyo basengelaki kopona Liloba to

kondima système yango; ekomi na likambo yango moko lelo,
basengeli kopona Liloba to kondima système. Mpe bango basili
kozua système. Sikawa, eloko nini yango esali? Mpo na kosilisa.
Azali na maboko ya mokili. Ya solo.
150 Sikawa, liteya na ngai. Nakei nzela molai mpo na kotonga
zinga-zinga, kasi sikawa, nauti nde kobanda, bomoni. Bótelema
te, nazalaki kaka kotúmola bino. Bótala, liteya na ngai yango
oyo. Toyebi yango. Oyo wana ezalaki nde kotia mobóko. Tozali
na mobimba na yango awa, na molongo kaka moko sikawa.
Tófandisa yango malamu mpenza mpo tómona lolenge yango
ezali, tótala yango na tala-tala.
151 Yesu azali na maboko ya bato. Ezali na maboko ya lingomba.
Okosala nini na Yesu oyo abengami Liloba lipakolami? Klisto
elingi koloba “Liloba lipakólami.” Bomoni?

“Bokosala nini na Yesu oyo?” Pilate alobaki. “Nakosala na
Yango nini? Nini, násala nini? Nakoki kosala nini na Yesu oyo
abengami Klisto?”
152 Mokili ebelelaki nini? Lingomba ebelelaki nini? “BákáYango
na ekulusu! Pekisa Yango! Tolingi Yango lisusu te.”
153 Nakotuna bino likambo moko. Bokoki kobanza kokweisama
oyo ezali na maboko ya Oswald, na ntongo oyo, moto oyo
abomaki President? Bokoki kobanza etumbu nini bakokatela ye,
soki etalisami polele ete ye moto asalaki yango? Bokoki—bokoki
kobanza ete bakoki koyokela ye mawa? Makila ya President ya
Etats-Unis ezali namaboko na ye. Bokanisi ete Cour Fédérale…
Ata ndenge alobaki ete: “Nakánaki kosala yango te,” yango
ekolimbisa ye ata moke te. Akokufa. Mpo na nini? Azali
na makila ya President na maboko na ye. Bokoki kobanza
ndenge azali komiyoka? Okolinga yango ézala na maboko na yo?
[Losambo balobi, “Te.”—Mok.]
154 Ee, bongo ndenge nini mpo na Makila na Yesu Klisto?
Okanisi ete bakolimbisa yo, nsima na Yango kotatolama polele
boye? Okokima Yango ndenge nini? Makila na Ye ezali na
maboko na yo, okweisami! Mosumuki, nsima na awa, okokende
wapi? Nsima na liyangani ya ntongo oyo, okosala nini?
155 Okanisi ete, okoloba: “Ee, nakanaki…Nakanaki kozala
moto mabe te.” Oswald akokaki koloba likambo yango moko.

Soki esambiselo ya Cour Suprême na biso ekosenga ete
ékata likambo, ekosala yango. Yango nde—yango nde ya biso…
Yango nde etemelo ya ekólo. Ekólo mobimba ekangami na
Cour Suprême yango, mpe likambo moko te ekoki kotikala. Ye
moto asalaki mbeba yango. Asengeli kofuta mpo na yango. Ata
akanaki yango te, ata likanisi na ye ezalaki ndenge nini, to ata
ayebi eloko moko te na ntina na yango; akofuta mpo na yango,
ata bongo.

Soki Cour Suprême na biso ná esambiselo na yango éséngi
lifuti ya mbeba, koleka boni ntango okokóma Liboso na Barre
ya Esambiselo ya Nzambe, ntango okoya ná Makila na Yesu
Klisto na maboko na yo? “Nakosala nini na Yesu oyo abengami
Liloba lipakolami?” Bosili koyoka Yango. Boyebi ete Ezali Solo.
Etatolami na mobimba.
156 Mobomi-bato? Okolinga ebongiseli oyo ebomaka Liloba,
na esika ya Klisto oyo asali mabe te? Okobaka na ekulusu?
Okolinga—okolinga kozua Barabasi? Okoki kosenga Barabasi?
Ndenge nini moto akondima kosala bongo, kosenga Barabase,
mobomi ya Liloba, na esika ya kozua Liloba Yango moko, oyo
ezali Bomoi! Mpe Ezali na maboko na yo.
157 Ntango nayokaki na ntina na kobomama ya Président
Kennedy, Nsango oyo ekweyaki na motema na ngai.
Namilobelaki, moto yango akosala nini? Sikawa, nzela ya
kobimela ezali te. Ntango mosusu asili kolamuka na mpongi na
ngonga oyo, mpe ayebi likambo oyo ekokómela ye.
158 Yo mpe okolamuka mokolo moko. Ózala awa, to yo oyo ozali
koyoka bande, esika nyonso ozali, okolamuka mokolo moko,
mosumuki, mpe okoyeba ete Makila moko ezali na loboko na yo,
Makila ya Mwana na Nzambe, mpe ete okweisami na likambo
ya koboma Ye. Lisumu na yo nde ebomaki Ye. Kozanga kondima
na yo na Liloba na Ye, koboya na yo ya komona kotalisama
na Ye, eyokisaki Molimo Mosanto mawa. Mpe okosala nini,
bobele kotelema na Esambiselo ya Nzambe, wana oyebi likambo
oyo ekokómela yo! Iyo, makila ya John Kennedy na maboko
ya Oswald ekozala eloko moke mpenza, kokokana na Makila
na Yesu Klisto na maboko na yo, ntango okotelema liboso na
Nzambe.
159 “Nakosala nini ná Yesu oyo abengami Klisto?” elobaki
Pilate. Atiamaki na maboko na ye.

Mpe Makila na Yesu Klisto etiami lisusu na maboko ya
eyanganelo oyo. Etiami na maboko ya ekólo oyo, mpe na mokili
mobimba oyo, epai bayokaka ba-bande oyo, ná makambo oyo
esili kotatolama mpe kotalisama polele na Nzambe.

Sikawa, tokosala nini na Yesu oyo abengami: “Motindomoko
lobi, lelo, mpe libela”? Tokosala nini na Yesu oyo? Obelemi mpo
na kozua esika na yo pembeni na Ye?
160 Pilate, mpe kaka ndenge Pilate asalaki, etikali makambo
misato oyo okoki kosala ná Ye. Pilate amekaki nyonso misato,
kasi alongaki te. Ezali na miango misato, oyo okoki komeka
kosala, kasi ekosimba te. Pilate amekaki kolongola Ye na
maboko na ye. Kasi soki Esili kotiama na maboko na yo, Etikali
na maboko na yo. Pilate amekaki banzela misato ya kokesena,
kasi alongaki te.
161 Tosengeli kokutana na makambo oyo ete Azali na maboko
na biso. Tosili komona Ye kati na Liloba na Ye. Tomoni Ye

komitatola Ye moko. Toyebi ete Azali ndenge moko lobi, lelo,
mpe libela. Ezali bongo?

Na bongo, nazali kaka koloba na eyanganelo oyo awa na
ntongo oyo te, mpamba te nazali kaka koloba na bato nkama
motoba to nkama nsambo, ntango mosusu, kasi nazali koloba na
ba-million ya bato na bande oyo, ekokende na mokili mobimba.
Bomoni? Azali na maboko na yo, na bamboka oyo bozali kolanda
bande oyo, ózala wapi. Oyebi ete Ezali Solo. Soki te, ozali mokufi
miso; soki ozali komona Liloba te, okoki mpe komona Nzambe
kati na Liloba te. Mpe Azali na maboko na yo. Sikawa, okosala
na Ye nini?
162 Pilate amekaki kolongola Ye, kasi tosengeli kokutana na
makambo yango. Pilate asengelaki kokutana na yango. Ayebaki.
Asilaki koyoka.

Ee, okoloba: “Natikálá komona ata moko na yango te.” Osila
koyóká Yango, ata bongo. Ozali koyoka Yango sikawa. Bomoni?

Alingaki ete Yesu ásala ekamwiseli moko, to kisoloka moko,
mpo na ye. Kasi Azalaki kosala kisoloka te; Azalaki kaka kosala
ndenge Nzambe alobaki na Ye kosala.
163 Oyoki: “Kondima eutaka na koyoka.” Ozali na kondima, kasi
okei mosika na…mpo ólongola yango na maboko na yo. Kasi
ye asengelaki kokutana na makambo, ata bongo. Akutanaki na
yango, biso mpe tosengeli kokutana na makambo. Atalisami na
mobimba nuonso. Kanisa, ná Makila ya Moto na maboko na yo!
164 Moto asengeli kosala keba ntango azali na makila ya moto
mosusu na maboko na ye. Bótala mpepo. Mokumbi mpepo,
soki alingi kokumba mpepo yango, atalaka malamu esalelo
moko na moko. Mpo na nini? Azali na makila ya moto moko
na maboko na ye. Mwa esalelo ya moke moko na moko
oyo ekoki kotalama malamu, atalaka yango malamu. Soki
akumbi yango, abalolaka mpepo yango, a—a—abalolaka mo—
mo—moteur, moteur na yango, mpe atalaka ete ézui mpenza
móto. Mpe akotindika accélérateur na yango kino na nsuka, mpo
lokito na yango é—é…mpo áyeba soki ekozala na makoki ya—
ya—ya kopusa, to ya kobalola mpe paka-paka, ná mopepe oyo
ekoki mpo na kopumbwisa yango likoló na mabelé.

Mingi kati na bino bosílá kotelema na kati ya mpepo,
to kofanda kuna, mpe mpepo mobimba eninganaka mpo na
kopumbwa na mabelé, tóloba. Azali kopesa yango makoki na
yango nyonso, mpo áyeba soki mbeba moko ezali. Soki ezali
bongo, ekoganga mpe ekokufa. Kasi akotala yango lisusu, ata
soki asengeli kofandawanamwamoke, liboso átala yango lisusu.
Mpe soki bapesi ye lisusu mwa ntango, akotala yango lisusu.
165 Lingomba esengelaki mpenza kotala yango lisusu, lisusu,
lisusu, mpe lisusu! Tozali kozela Boyei na Ye. Tozali kolamuka,
tozali kozela ngonga ya kopumbwa. Ekozala malamu ete tótala
yangomalamu na Liloba, na oyomotomoko alobi te. Ndimisama

yomoko ete oyebi, likambo oyo yomoko obikeli elongo náKlisto.
Tala yango lisusu, lisusu, mpe lisusu.

Mpo na nini? Azali na makila ya moto na maboko na ye.
Ekozala malamu ete átala malamu.
166 Bongo monganga, liboso na lipasó? Tozali na minganga
mibale to misato oyo bafandi awa na ntongo oyo. Bótala
monganga, oyo asalaka liboso ásala lipasó. Asengaka radio.
Alingaka kotala makila. Alingaka kotala motema. Alingaka
kotala soki ozali na mwa miyoyo, liboso ápesa anestezí. Atalaka
esalelo moko na moko; atokisaka yango malamu mpenza, mpo
áyeba ete ezali na mikrobe te. Asalaka nyonso. Atalaka mbala
na mbala, mpe mbala na mbala, lisusu. Mpo na nini? Azali na
makila ya moto na loboko na ye. Alingaka kondimisama mpenza
ete nyonso ezali mpenza malamu.
167 Bongo yo? Bongo yo, mosumuki, omiyokaki ndenge nini mpo
na yango?

Kozala na makila ya moto na loboko na yo, kozala na
mokumba lokola mokumbi mpepo, atalaka malamu; monganga,
atalaka malamu; mpe nini mosusu, bato mingi ya science; soki
ozali na makila ya moto na maboko na yo, okosala ndenge nini!

Soki zúzi alingi kokata likambo, bótala ndenge atángaka ba-
bukuwana, mbala nambala, mpembala nambala, nambala, ata
mwa likambo nyonso oyo akoki komona, liboso ákata likambo.
Mpamba te azali namakila yamoto namaboko na ye, elokomoko
esengeli kokomama kuna mpo na kondimisa yango. Bomoni?
168 Bongo biso, soki tomoni Yango kotalisama na mobimba, ete:
“Azali ndenge moko lobi, lelo, mpe libela”? Azali awa. Azali na
maboko na biso. Azali na maboko na biso. Azali na maboko na
yo! Okosala na Ye nini? “Nakosala nini na Yesu oyo azali Klisto
oyo apakolami?”

“Nini Yango Esalaka? Bayebaka ndenge nini ete Ezali Ye?”

Elaka ya mokolo oyo, mokolo oyo tozali kobika kati na
yango, Makomi ezali mingi oyo elobi: ba-centimetre na Yango
boye esengeli kokokisama, ba-centimetre ya nsuka oyo, ya
mokolo ya nsuka oyo. Makambo mosusu ezali awa, oyo esengeli
kosalema, mpe esalemi. Ezali nini? Kaka Klisto yango, oyo
apakolami, Liloba lipakolami! Okosala na Yango nini? Okoteka
Yango na denomination?
169 Sikawa, Pilate asalaki nini? Pilate amekaki kosukola
maboko mpo na kolongola Ye na maboko, na kolobáká…
Likambo ya liboso oyo Pilate asalaki ezalaki komeka kosukola
maboko mpo na kolongola Ye, na kolobáká: “Oh, Azali malamu.
Azali na likambo te.” Bomoni?
170 Okoloba: “Oh, Pilate oyo.” Pilate, bato mingi balongisaka
ye? Te, te, te! Azalaki na maboko na ye. Asilaki koyoka Nsango,

asilaki komona Liloba, mpe Azalaki namaboko na ye. Azali mpe
na maboko na yo ndenge wana. Ya solo.

Asalaki nini? Amekaki koloba: “Oh, ee, Azali Moto malamu.
Namoni mabe moko te kati na Ye.”
171 Yango nde e—e—eyano ya batomingi mpenza lelo! “Oh, mabe
moko te ezali ná Liloba. Nabanzi ezali malamu. Biblia ezali
mabe te, kasi biso tondimelaka lingomba. Ebongiseli na biso
endimaka Yango te.” Bomoni? Bomoni? Etonga moko ya bato
bamekaka kosukola maboko mpo na kolongola Ye.

“Namoni mabe moko te na Liloba. Ezalaki malamu mpo na
bantoma na mokolo na bango, kasi biso tozali kobika na mokolo
mosusu. Tozali kobika na mokolo ya bantóma te, boye na yango
nazali na ntina ya kosala lokola bantóma te. Nazali na ntina
ya kobatisama lokola bango te; ngai nazali kobika na mokolo
mosusu. Nazali na ntina ya kozala na makambo oyo bango
bazalaki na yango te; ngai nazali kobika na mokolo mosusu.
Molimo Mosanto epesamaki mpenza mpo na bato wana.”
172 Baebele 13:8 ezongisi Ye na maboko na bino. Nzela ya
kokimela ezali te! Azali kotatolama na mobimba: “Azali ndenge
moko lobi, lelo, mpe libela.” Bozali na nzela ya kokimela te.
Bokoki kopesa Ye na eleko mosusu te. Baebele 13:8 ekweisi
makanisi na bino, mpe ezongisi Ye mpenza lisusu na maboko na
bino. Boye, Yesu azali na maboko na yo, lokola na maboko ya
Pilate.

Tala. Okoloba: “Kasi ngai nayebi te.” Ee, mpo na nini ozali
koyoka?
173 Pilate azalaki mopakano. Mwasi na ye azalaki mopakano.
Kasi Nzambe, mpo ézala sembo, atindaki mwasi yango kuna na
kati mpe alobaki: “Komeka kokota na likambo ya Moyengebene
oyo te.” Alobaki: “Naniokwami lelo.” Na ntembe te, ekómaki
ntongo, esalemaki na butu, mpe ngonga ntuku mibale na minei
etángamaka lokola mokolo moko. “Naniokwami na bandóto na
butu ya lelo, na ntina na Moyengebene wana. Komeka kokota na
likambo Yango te.”
174 Sikawa, alobaki: “Ee, na bongo, soki ezali bongo, nakosukola
kakamaboko na ngaimpo na kolongola Ye.” Kasi akokaki kosala
yango te.

Yo mpe okoki te. Soki osili koyoka Solo, osengeli koyamba
Yango to koboya Yango. Nzela ezali te…Iyo, mesie, osengeli
kosala yango. Makebisi ya Nkolo!
175 Bayuda bagangaki: “Tika ete Makila na Ye ézala likoló na
biso; mpamba te tokondimela banganganzambe na biso, system
na biso ya denomination, liboso tóndimela Ye.”

Yango mpenza. Bomoni bitonga ya lelo? Kasi bango nyonso
basengeli kokutana na makambo ya Nzambe. Bino nyonso
bosengeli kokutana na yango, ata bongo, ózala mopakano

to nyonso oyo okokaki kozala. Mozangi-kondima, Metodiste,
Batiste, Presbiterien, móto-te-malili-te, malili, móto, mpe
nyonso oyo okokaki kozala, osengeli kokutana na likambo yango,
kaka ndenge moko. Ólinga, ólinga te, Ezali na maboko na yo.
Ezali mpenza bongo.
176 Na nsima, bato mosusu bazali, oyo bamekaka esaleli ya
Pilate mpo na kokima likambo yango, kopesa Ye epai ya Kaisala
mosusu moko boye. Bomoni?

Pilate alobaki: “Sikawa, bozela naino. Na—na—na—nalingi
kozala na likambo moko te ná Yango. Na—na—na—na…Azali
Moyengebene. Na—nalingi kozala na likambomoko te ná Ye. Oh,
na—nandimi oyo nauti koyoka. Namóná Ye kosala ekamwiseli te,
kasi batatoli bazali ebele mpo na Ye. Na—na—nandimi ete Azali
Moyengebene. Azali Moto malamu, bomoni, kasi—kasi ngai
moko, na—nalingi kozala na likambo moko te ná Yango. Na—
na—na…Nakosukola kaka maboko na ngai mpo na kolongola
Ye. Bóyela ngai mai. Bino nyonso awa, bozali batatoli na ngai.”
Iyo. Kasi Nzambe mpe azalaki motatoli. Azalaki na maboko na
ye.
177 Pelamoko mpe Ye azali na maboko na bino. Bomoni, boyebi
eloko nini nazali kolobela. Bomoni? Kaka bino te, kasi ná baoyo
bazali koyoka bande oyo. Azali na maboko na bino. Bokosala
na Ye nini, Yesu oyo abengami Klisto? Klisto azali Liloba
Lipakólami. Bomoni? Bokosala na Yango nini? Ezali Nsango
ya ntango oyo. Mokolo yango ekoki, ezali kotalisama polele
na Biblia mpe na Nzambe. Okosala nini ná Yango? Okokima
likambo yango ndenge nini sikawa? Okosilana ná yango ndenge
nini? Azali na maboko na yo! Likambo ya Oswald ekozala eloko
moke mpenza, kokokana na oyo ya yo, atako ozali motei to soko
nani yo okoki kozala.
178 Bayuda wana bazalaki banganganzambe, mpe ba-rábi,
balakisi, basantu; kasi Azalaki na maboko na bango ndenge
moko. Azalaki Liloba, likambo yaNzambempo namokolowana,
kasi bazangaki komona Yango. Bobele baponami nde bamonaki
Yango, baoyo bandimaki Yango.
179 Sikawa bato nyonso basengeli kokutana na likambo yango.
Esalemaka bongo na bileko nyonso, mbala nyonso. Na nzela
na eleko ya Eva ná Adama, ekóbaki na eleko ya Nowa, ekitaki
kino na ntango ya Daniele, ya Beletesasala ná Nebukadanesala,
ekóbaki kino na ntango ya Klisto, ekobaki kino na ngonga oyo
tozali kobika na yango mpenza, ezalaka ndenge moko, likambo
ya Liloba esili koya. Bindimeli na bango te, to denomination
te, eyambweli te, kasi, likambo ya Liloba etelemelaka makambo
wana. Boye, sikawa, Ezali na maboko ya bato sikawa.
180 Na nsima, baoyo bamekaka moango mosusu ya Pilate, mpo
na kokabwana na Ye, na kolekisáká Ye na moto mosusu. Pilate
alobaki: “Sikawa, boyebi nini? Nakolongola Ye na loboko na

ngai. Nakosukola maboko na ngai na mai oyo mpo na kolongola
Ye. Boye, nako…Nasengeli kosala na Ye likambo moko. Boye,
nakosala nini? Nakotinda Ye na quartier general, epai ya eveke.”
Ah-ha. Iyo.

Yango nde bazali komeka kosala lelo. Bomoni? Bango
batindaki Ye epai ya Kaisala. Yango elongolaki Ye na maboko
ya Pilate te, elongolaki Ye na maboko ya moto moko te. Esalaki
nini? Ezongelaki ye moko. Ezongelaka moto ye moko.
181 Okoloba: “Ee, nakolinga, nakolinga kosala yango, nakolinga
koyamba Yango soki denomination na biso eyambaki Yango.”

Denomination na bino ezali na kati ya Likita ya Mangomba,
ekweisami! Bakoyamba Yango ndenge nini? Ekozongela yo, na
mbala moko. Etali te oyo denomination na bino elobi; ezali ete,
yo olobi nini? Bango basili koboya Yango; sikawa yo okosala
na Yango nini? Yango nde likambo oyo elandi. Bomoni? Yango
ekolongola Ye na maboko na yo te.

Ye atatolami na mobimba. Atalisami na mobimba, Liloba ya
ntango oyo, elaka ya ntango oyo. Elaka ya ntango ya Luther te;
ezalaki Yango na ntango wana, wana ezalaki Liloba na eleko
ya ba-réformateur. Ndenge, bino nyonso oyo boyokaki Bilembo
Nsambo, ntango eleko ya ba-réformateur ebandaki, Nyama oyo
azali na elongi lokola moto (ebongiseli) nde ayaki; kasi awa ezali
oyo azali na elongi yampongo, Nyama oyo ayei kobetamóndengé
lelo.
182 Mpe nani akomeka koloba ete ezalaki Liloba lipemelami na
Nzambe te, na ntango oyo Alobaki Yango awa liboso ékokisama,
mpe natindamaki kuna na Arizona mpe nazongaki awa mpo na
koteya Yango, ata science mpe nyonso mosusu, etalisi polele ete
Ezali bongo! Buku oyo esili kofungwama, ya solo, tozali kaka
kozela ete Elembo ya Nsambo étalisama, Boyei na Klisto.
183 Malamu, Azali na maboko na yo. Osengeli kosala na Ye
likambomoko.Kolongola Ye te. Iyo,misie. Na kati ya bato yango,
nalingi koloba, “baoyo bapesaka Ye epai ya moto mosusu.”

“Soki denomination na ngai éyambaka Yango, Ndeko
Branham, nalingaki—nalingaki koyamba Yango. Kasi, omoni,
mama na ngai azalaki moto ya lingomba oyo.” Ye abikaki na
eleko na ye; wana ezalaki ya yo te. Ya yo ezali sikawa. Tala eloko
asengelaki kobima kati na yango, mpo na kokóma oyo akómaki.
Bongo yo? Malamu.
184 Bótala. Okoloba: “Mama na ngai azalaki Pantekotiste.
Asalaki boye-na-boye. Abimaki na ebongiseli.” Kasi ngai nazali
koluka kosolola na yo sikawa. Bongo yo? Bomoni?

Kati na lolenge oyo, tomoni bato mingi oyo batánga. Sikawa,
nayebi ete nakosala batomosusumpasi awa, kasi nazosala yango
na nko te. Soki ezali bongo, boye na—nasengelaki kofukama na
etumbelo, koyambola. Nazoloba yango na bolingo ya Nzambe.

185 Yesu, ntango Azalaki kuna, ná Bafalisai wana, asengelaki
koloba: “Bozali bana ya tata na bino, zabolo; bokosala misala na
ye.” Ata bongo, Asengaki kimia mpe mawa mpo na bango, baoyo
bazalaki kobaka Ye na ekulusu. Bomoni, Azalaki na nkanda na
bango te. Alobaki: “Bino libota na banyoka.” Bomoni? Bomoni?
Nyonso, Alobelaki bango mabe ya ndenge nyonso oyo Akokaki
koloba, bomoni, nsima na yango, Abondelaki mpo na bango na
ekulusu. Bomoni? Ezali te ete Alingaki kosala bongo; ezalaki
bongo te, kasi basengelaki komona libunga oyo bazalaki kosala.
186 Ngai mpe nazali koloba likambo yango moko lelo, epai ya
lolenge ya bato oyo “bapesaka mokumba epai ya moto mosusu,”
to eloko moko oyo, na mampinga, babengaka yango “kolatisa
moto mosusu ekoti.” Tolukaka kolekisa yango na moto mosusu,
ndenge Adama ná Eva basalaki.

Eva amekaki. Adama alobaki: “Mwasi oyo Opesaki ngai,”
kasi amilongisaki te mpo na yango. Bomoni? Mwasi alobaki:
“Nyoka nde apengwisaki ngai. Ye…Ye nde akutanaki na
ngai na nzoto. Apengwisaki ngai. Asalaki boye.” Yango
elongolaki likambo yango ata moke te. Bakobaki bongo kino na
kosambisama, ata bongo. Iyo, misie. Malamu.
187 Bakoki kopesa yango moto te, moko…Okoki koloba te:
“Soki denomination na ngai endimi Yango, ngai—ngai mpe
nakondima. Kasi, ngai nazalaka moto ya denomination oyo.”
Ezali na likambo moko te ya kosala ná yango. Bayuda bazalaki
na likambo yango moko, bino mpe lokola.
188 Mpe, bótala, bato mingi kati na yango, tomoni bato ya ezaleli
malamu elongo na bato yango. Sikawa bóyoka na bokebi.

Bomoni, culture, oyo tobengaka culture lelo, ezali oyo Satana
atalisaki epai ya Eva, mwa bwanya. Alobaki: “Miso na yo
efungwámá te, yango wana ozali kosósola Yango nyonso te.”
Eva ayebaki Liloba, mpe ekokaki. Amonaki Nzambe kotatola
Liloba yango, mpe esengelaki kokoka. Azalaki kobatela ye na
kati ya Bomoi na Seko, na ntango nyonso oyo akangamaki na
Liloba yango. Ntango abukaki Liloba yango, azalaki na elaka
yaNzambe ete akokufamokolo oyo akobuka Yango.Mpe, ntango
abukaki Yango, akufaki. Ya solo.
189 Tozali na Liloba oyo etatolami na Nzambe awa, oyo ezali
kotatolama, kotalisama polele na nzela na Molimo, ete Asili
koyamba biso mpe kopesa biso Libatisi ya Molimo Mosanto.
Tobatisami na Nkombo na Yesu Klisto. Nsango-malamu moko,
bilembo moko, bikamwa moko, lotomo moko, ata Likonzi na
Móto yango moko ezali komonana polele liboso na biso, kolakisa
bilembo mpe bikamwa. Komilongisa ezali te, esika moko te.

Mpe yango mpenza nde oyo Biblia elobaki ete ekosalema
na ntango ya nsuka, mbela ya Malaki 4, “mpo na kozongisa
Kondima ya bana epai ya batata na bango.” Mpe bobele nsima
na yango, bato mabe baniataki…to bayengebene baniataki

mputulú ya bato mabe; mokili mobimba esengelaki kozika. Mpe
ba-bombe atomique etiami kuna, na kati ya bibombelo.
190 Bomoni ndenge Allemagne esali, kaka ntango bayokaki ete
Prés-…Président akufi na masasi? Bayanganisi mampinga na
bango noki-noki, mpo kaka yango nde ezalaki kosala ete Russie
ébwaka ba-bombe kuna te. Mpe babeti…Kennedy autaki
kotindela bango maloba, ete, na ngonga oyo bakosala yango,
bakosilisa bango nye na mabelé mobimba, kolongola bango
mpenza na Allemagne. Bomoni? Mpe bakanisaki ete bakokaki
kobotola yango, kasi ngonga ekokaki naino te, bomoni. Bomoni?
191 Tomoni batei ya mayele mingi, oyo batángá, ba-evangeliste,
bazomekáká kolekisa Yango epai ya moto mosusu. Bomoni?

Ee, mpo na nini Pilate alobaki te: “Ee, bozela naino, Moto
oyo…mwasi oyo auti koyebisa ngai, mpe nayoki matatoli mingi
na ntina na Yo. Oyebi, na—nasepeli na yango. Nalingi koyeba.
Nakoki kosala nini mpo na kozua Bomoi na Seko, Mesie? Ozali
na maboko na ngai. Nakoki kosala nini?” Ee, akokaki koloba—
akokaki koloba…Alobaki: “Yo—Yo nde Masiya? Yo—Yo nde
mo—Mokonzi ya Bayuda?”
192 Alobaki: “Yango nde yo olobi. Olobi yango.”

“To, yebisa biso, ya solo, Yo nde Mokonzi ya Bayuda?”
Alobaki: “Yango nde ntina oyo Nabótámá.”
Alobaki: “Namoni mabe moko te kati na Ye.” Ah-ha. “Ee,

nakosukola kaka maboko na ngai mpo na kolongola Ye.”
193 Apesaki ye eyano, kasi akokaki koyamba Yango te. Mpo na
nini? Elingaki kokitisa lokumu na ye. Boye, akanisaki átinda Ye
epai ya mokengeli-mokonzi ya etúka, mpo átala soki akosala na
Yango nini. Bomoni?
194 Ezali mpe bongo lelo, likambo yango eyei lisusu. Okosala
na Yango nini, Liloba? Osengeli kosala nini, kotuna mokengeli-
mokonzi, to evéke, to moto moko boye, soki okoki kobongola
mposa na yo ya libatisi, soki okoki kosala boye, to kosala boye?
Okutani na songolo, alobi: “Na ntembe te, yo te.” Ozongi nsima
na mbala moko. Soki osali bongo, bakobengana yo. Bomoni?
195 Elingaki kokitisa lokumu ya bato. Iyo, ba—bakanisaka…
Mpe likita ya denomination elingaki kotelema te…Ndakisa—
ndakisa, Pilate apesaki Yango epai ya Kaisala; balingaki kozua
ngámbo na Yango te. Kaisala azongisaki Yango na maboko
ya Pilate. Boye, balukaka kopesa Ye epai ya—ya bakonzi na
bango ya denomination, kasi esimbaka te. Mayele yango etikálá
kosímbá te, mpe ekosimba te. Esimbaki te mpo na Pilate;
ekosimba te mpo na yo; ekosimba te mpo na moto mosusu
nyonso. Sikawa, ya mibale, likambo oyo okoki kosala ezali…
196 Ya misato, kútu, ezali koyamba Ye to koboya Ye. Okoki
kosukola maboko te mpo na kolongola Ye. Okoki kopesa Ye na

système mosusu te, to na eloko mosusu te. Osengeli kokutana na
likambo yango. Boye, okoki kosala nini?

Ndakisa Pilate, azalaki na likambo yango moko, alobaki:
“Bopesa ngai mai, nakosukola maboko mpo na kolongola Yango,
mpo na kotalisa polele!” Ntango azongaki, asengelaki kaka
kokata likambo yango; yango elongolaki ye na likambo te.
Amekaki koloba: “Ee, ngai, soki nakoki kolongola Ye na maboko
na ngai te, nakopesa Ye na maboko ya Kaisala.” Mpe Yango
ezongelaki ye na mbala moko.
197 Ekozongela yo moko mpe, lokola moto. Okosala nini? Ezali
te oyo mama asalaki, oyo papa asalaki, oyo mokengeli asalaka,
oyo Ndeko Branham asalaka, ata nani; Ezali nde na maboko na
yo! Okosala nini mpo na Yango, na Yesu oyo abengami Klisto?
Mpamba te, ozali na Makila na maboko na yo, mpe Ezali Makila
ya Nzambe. Sikawa okosala nini? Okokweisama na likambo ya
kobakama na ekulusu. Bomoni?
198 Okoki kobáka Ye na ekulusu, koyamba bindimeli na yo
to nyonso oyo olingi, to koloba: “Ee, nakolekisa yango epai
ya moto mosusu. Nakozala na likambo moko te ya kosala ná
lingomba oyo.” Okoki kosala yango te. Azali na maboko na yo.
Ya solo. Okoki kosala yango te. “Nakobosana likambo yango na
mobimba.” Okoki kosala yango te. Ezali kaka na maboko na yo.
“Ee, nakoloba kaka: ‘Mokengeli na ngai alakisaki ngai boye.’”
Ekozongela yo na mbala moko. Etindami epai na yo. Oyebi.
Sikawa, okoki to koyamba Ye, to okoki koboya Ye, kaka ndenge
olingi kosala. Nini? Esengeli kokóma na moko na yango.
199 Sikawa nini? Lokola Yesu alobaki na Bafalisai wana,
Alobaki: “Lokola bozali Bafalisai bakufá miso,” bomoni, Akoki
koloba likambo yango moko lelo, ete “bino balakisi-basambeli
bakufá miso, bokoki kososola ntango ya communisme. Bozali
kobundisa yango mingi, mpe boyebi ete Nzambe nde atelemisaki
mpenza eloko yango mpo na koboma bino.” Bomoni, bozali
koyeba Makomi te. Bomoni? “Bino, bokoki kososola ete
communisme ekokonza mokili. Bozali komona yango. Bokoki
kosósola yango.”
200 Masolo na biso nyonso ezali kolobela communisme.
“Bóbengana communisme!” Nayokaka yango kino epesaka ngai
mposa ya kosanza na koyokáká yango. Ngai mpe natelemelaka
yango. Na ntembe te, natelemelaka yango. Kasi natelemelaka
mingi mobali to mwasi oyo aboyaka Yesu Klisto, Liloba. To,
ózala motei to nyonso oyo ozali, ozali koyokisa Klisto nsoni
mingi koleka oyo communiste azali. Ye azali moinga mpe ayebi
eloko moko te na ntina na Yango. Yo osengeli koyeba. Bomoni?
Bokoki kososola eleko ya communisme, kasi bokoki kososola te
elembo ya mokolo oyo bozali kobika kati na yango.
201 Yesu ayebisaki Bafalisai wana, Alobaki: “Bino bato na
bilongi mibale!” Alobaki: “Bobimaka, mpe botalaka likoló,

mpe bolobaka ete, lokola moi ezali motane mpe ezali kokita,
lobi ntango ekozala mabe. Soki likoló ezali polele,” alobaki,
“bolobaka ete lobi ekozala mokolo ya polele.” Alobaki: “Bokoki
kososola bilembo ya ntango, to bilembo ya likoló mpe yamokolo,
kasi bilembo ya ntango, bino boyebi te.” Azalaki wana, Masiya,
kasi bazalaki koboya Yango.

Mpe tolobelaka ntango nyonso communisme ná mwa
makambo mosusu oyo, kasi, elembo ya ntango, tososolaka
yango te. Bomoni? Totalaka yango te, tokipaka yango te.
Bazali kosangana sikawa kati na kozanga kondima, mpe bazali
koyamba yango, kasi bazangi kososola mpe komona elembo ya
ntango oyo Biblia elobaki ete ekoya.

Bososoli Yango? Nasengeli kosilisa, noki-noki sikawa.
Ntango ekómi mosika, bomoni.
202 Ndenge batata na bango basalaki, bango mpe bazali kosala
likambo yango moko lelo. Sikawa, mokano esili kozuama.
Esengeli kozuama. Bosengeli kozua yango, na lolenge moko
boye. Bomoni? Kobakama yaLiloba na ekulusu lisusu, to okosala
nini? Kobakama ya Liloba na ekulusu ekomi pene. Kobaka na
ekulusu mpe kopekisa Liloba oyo etatolami, mpo na—mpo na
denomination, lokola Pilate asalaki, kolukáká kopesa Yango
na moto mosusu. Sikawa, okosala nini, lokola moto, na Liloba
lipakolami, oyo ebengami Klisto?

Ndenge moko lobi, Klisto moko oyo apakolaki Liloba na
mikolo ya Noa. Klisto yango moko, nze—Nzete wana oyo ezalaki
na elanga ya Edene; oyo Eva atikaki, kolia na Nzete ya Bomoi
oyo, mpo na kozua nzete ya bwanya; ye mobali, ye mwasi atikaki
Nzete ya Bomoi, mpo na kozua nzete ya kufa. Bato ya ntango ya
Noa mpe basalaki likambo yango moko. Na mikolo ya basakoli,
basalaki likambo yango moko. Na mikolo ya Klisto, basalaki
likambo yango moko.

Mpe tala bango oyo lelo. Mpamba te moko na moko azalaki
kolobela ntango na ye, mpe, ntango likambo yango ekokisamaki,
mbala nyonso bazalaki kozua bantina ya denomination na
bango, mpe bongo na bongo, mpe bwanya ya mokili na esika ya
Liloba lipakólami ya Klisto. Okosala nini, lokola moto?
203 Pilate atikálá kolongola Ye na maboko na ye te. Na—nalingi
kosilisa, boye, bófanda mpenza kimia mwa moke. Pilate atikálá
kolongola Ye na maboko na ye te. Yo mpe okosala yango te,
na lolenge oyo ye asalaki, ya komeka moko na miango wana.
Atikálá kosala yango te. Boyebi likambo oyo ekómelaki Pilate?
Abelaki liboma. Ekomaki na esika oyo nyonso oyo akokaki
koyoka ezalaki kobakama na ekulusu wana. Nyonso oyo akokaki
koyoka ezalaki kaka nkanda makasi, kino sukasuka abelaki
liboma.
204 Mpe bazali na lisapo moko na Norvège, to te…Bolimbisa
ngai. Kuna na Suisse; esika, nazalaki kuna, lokola missionnaire.

Balobaka ete bato nkóto na nkóto bayanganaka kuna, kouta na
mokili mobimba, na mokolo ya Mitano ya Pasika; libulu moko
ya mai ezali na esika Pilate amibomaki. Sukasuka amibwakaki
na liwa na kati libulu ya mai yango. Mpe balobaka ete mikolo ya
Mitano nyonso ya Pasika, na ngonga ya misato nsima ya nzánga,
mai yango ekómaka na lángi ya bléu, etokaka uta na esika oyo
nzoto ya Pilate ezalaki. Aboyáká Yango. Makila ezali na maboko
na ye kino lelo. Mpe aboyaki, alingaki te; mai.

Okoki kosukola maboko te mpo na kolongola Ye. Mai ezali
te, savon ya makasi ezali te, oyo ekoki kopetola Yango. Azali na
maboko na yo. Okosala na Ye nini?
205 Eloko kaka moko oyo okoki kosala, yango oyo. Soki okoki
kosukola maboko te mpo na kolongola Ye; okoki kopesa Ye
na moto mosusu te; okoki koleka pembeni na yango te lokola
lisapo. Ata nzela moko ezali te. Eloko kaka moko oyo okoki
kosala ezali koyamba Yango, namotema na yo. Ndengewana nde
bakabwanaka na Ye. Longola Ye na maboko na yo mpe kotisa Ye
na motema na yo, soki te, tika Ye na maboko na yo mpe leka na
Kosambisama. Yango nde eloko kaka moko oyo okoki kosala.

Nsuka ya Pilate ezalaki nsuka moko ya somo.
206 Liloba elobi ete baoyo bazali kotika Ye na maboko na
bango…Nalingaki kotánga Yango. Kasi Elobi: “Bagangaki na
mabángá mpe na bangomba. Babondelaki, kasi ntango esilaki
koleka mpo na mabondeli na bango.” Bomoni? Bagángaki:
“Bómba biso mosika na elongi na Ye oyo afandi na Ngwende,
mpe mosika na nkanda ya Mwana-mpate, elingi koloba…
Mpate-mobali, Bomoi ya Mwana-mpate oyo eyei. Mpamba
te, Mokolo monene ya Kosambisama ekoki, mpe nani akoki
kotelema?”
207 Bokanisi ete Oswald akosala nini sikawa, ntango akotelema
liboso na bazuzi ya Cour Suprême, mpe komona miso ya
nkanda ya ba—bazuzi mpe ya baoyo nyonso bafandi wana? Ayebi
likambo oyo ekosalema. Ekozala to ndako ya gaz, to nsinga oyo
ezali kodiémbela kuna, to eloko moko boye. Asengeli kokutana
na yango.
208 Kasi bongo soki okómi kuna, ná Makila na maboko na yo, ya
koboya? Mpe oyebi ete lifelo ezali liboso na yo, libebi ya Seko;
koleláká mpo mabanga ná bangomba ékweyela yo; obondeli,
kasi, ntango esilaki koleka mpo na mabondeli yango.

Na Baebele 10: “Soki tosali lisumu na nko.” Lisumu ezali
“kozanga kondima”. “Soki tozangi kondima na nko, nsima na
koyamba Solo, nsima na koyeba Solo.” Otindami koyambaYango
te; kaka koyeba na ntina na Yango. Otindami kozala na Yango te,
kaka ko…Oh, te, te. Bomoni? Elobi te: “nsima na biso koyamba
Solo.”

…soko tokosalaka masumu na nko nsima na biso…
kozua boyebi ete ezali solo, mbekampo namasumu ezali
lisusu te,
Kasi…kotalela somo…ya nsomo mingi,…

ekozikisa motemeli,
…Mpamba te Nzambe alobaki: Kobukanisa ezali

likambo na Ngai, mpe Ngai nakofuta, Nkolo alobi—
alobi bongo.

209 Soki tondimi Yango te, na nko, nsima na Solo kotalisama
epai na biso, mawa ekozala lisusu te. Bakoyokela lisusu moto
moko mawa te.

Mokengeli, oyo azali koyoka bande oyo, olobi nini mpo na
yango? Mondimi ya lingomba, oyo azali koyoka bande oyo, olobi
nini mpo na yango? Okosala nini, soki ondimi Yango te na nko?
Okoki kosukola maboko te mpo na kolongola Yango. Okoki
kopesa Yango na quartier general te. Ekozongela yo na mbala
moko. Osili koyoka Yango. Bongo yo? Okotelema ndenge nini
Mokolo wana?

Azali, to namaboko na yo, to namotema na yo, na esikamoko
to mosusu. Nzambe ásunga biso.
210 Soki—soki okoki kaka kobanza likambo ya koboma moto,
mpe oyo esengeli koleka na motema ya moto yango! Asali nini?
Alamukaki nsima na ntango koleka, nsima na ye kosila kosala
yango.

Bótala, azuaki libaku malamu. Abotamaki Americain ya
bonsomi. Azalaki Americain. Kasi ayokaki mposa ya koteka
makoki na ye ya bokulutu, mpo ákóma moto ya Russie, mpe
ezongeli ye. Abalaki mwana-mwasi ya Russie. Sikawa akómi
moto ya bonsomi ya makanisi ya parti communiste ya Cuba.

Bonsomi ya makanisi: “Nakanisaka na ndenge na ngai
moko.” Likanisi moko te eyelaka yo. Okosala nini na Yesu
oyo abengami Klisto? Ozali moto ya bonsomi ya makanisi te.
Bonsomi ya makanisi ezalaka te. Tika ete makanisi oyo ezalaki
kati na Klisto ézala kati na bino.

Tóbondela.
211 Kanisa makanisi oyo: “Soki ezali na masanzoli, soki ezali na
nguya, kanisa yango.” Nazali koloba na baoyo bazali kati na biso
na ntongo oyo, mpe na baoyo bazali koyoka bande oyo. Soki ozali
awa na ntongo oyo, mpe oyebi ete ozali na molongo ná Nzambe
te, mpe ete obotami naMolimo na Ye te, mpeNzambe azali na…

Okoloba: “Ee, nasílá koyambola.” Yango nde nazali
kolobela te. Nzambe ayambaki yango? Okoki koloba: “Iyo,
na—nayambolaki, mpe bongo na bongo. Iyo, nandimi.” Pilate
mpe andimaki: “Nayambolaki, ya solo: ‘Nakosala nini ná
Moyengebene oyo?’” Okoki kosukola maboko na yo mpo na
kolongola Ye ndenge wana te. Te, te.

212 Okosala na Ye nini? Soki ozali Moklisto oyo abotami mbala
mibale te, ná Molimo Mosanto kobikáká kati na yo, kopesa
Bomoi na yo bozui, na bongo, mpo na nini kozua Yango sikawa
te? Okotikaláká kosukola maboko na yo te mpo na kolongola
Yango. Okotikáláká koyoka oyo ya nsuka ya Nsango oyo te.
Ekokoba kobelela kino ntango okokotisa Nsango na motema na
yo, ete Yesu Klisto azali ndenge moko lobi, lelo mpe libela.
213 Na baoyo bazali awa na ntongo oyo, ezali na baoyo awa, oyo
basosoli yango, ete bazali na libunga, mpe bokolinga kotombola
maboko. Tozali na esika te mpo na kobenga bato na etumbelo,
esika yango etondi meke. Kasi loba kaka: “Bondela mpo na
ngai, Ndeko Branham. Nzambe ásunga ngai.” Nzambe ápambola
yo, namoni loboko na yo. “Ezali, nalingi kotombola loboko,
sikawa. Kaka awa nde nalingi, liboso na Nzambe, Ye ayebi ete
nakweisami, mpe nasosoli ete nakweisami. Na—nalingi Álongwa
na maboko na ngai; nalingi Ákota na motema na ngai.” Tombola
loboko, loba: “Bondela mpo na ngai, Ndeko Branham.” Nkolo
ápambola bino. Na motángo ya bato oyo bazali awa, namoni
ntango mosusu maboko ntuku minei to ntuku mitano oyo
etombwami awa.

Azali kobenga lelo, kobenga lelo,
Kanisa naino sikawa, Ye nde azali kobenga. Yesu azali

kobenga. Ye nde azali koloba na yo.
214 Ozali kosala masumu kino lelo, na lolenge ete motema na
yo eyeisami libanga, na lolenge ete olingi lisusu te, okoki lisusu
ata koyoka Yango te? Kalakala, ntango ozalaki mwana moke,
ya mobali to ya mwasi, oyokaki Yango. Ozalaki na mposa ya
kosala yango, kasi opusaki Yango pembeni, mpe bampota ná
kobendama wana ekómi mabanga na mabanga. Ekei mpenza
mosika mingi na lolenge ete ozali lisusu koyoka Yango te? Okómi
na esika oyo…ezali na…na esika lokola oyo Oswald akómi na
ntongo oyo, oyo oyebi? Ah! Okoki kosala yango ndenge nini?

Moto mosusu azali, liboso tósilisa mpe nábondela? Ata esika
nini na kati awa, moto oyo atomboli naino loboko te, mpo na
koloba: “Ndeko Branham, banda kaka ntango olobaki maloba
ya nsuka, na—nazali koyoka bongo.” Moto nyonso, na libanda,
na ba-couloir, mpembeni na maninísa, ata esika nini, ezali na
ntina te. Bobele…
215 Nzambe ápambola yo, elenge mwasi. Nzambe ápambola
yo, mesie, yo. Ezali yo. Azali na…Nzambe ápambola yo,
madame.Motomosusu?Nzambe ápambola yo,madame.Nzambe
ápambola yo, awa. Mpe Nzambe ápambola yo kuna, mwana
moke, ya mobali mpe ya mwasi. Iyo, Nkolo ápambola yo. Kuna,
mesie. Iyo.

Sikawa, tókanisa naino sikawa. Nalingi ete bósala boye,
wana tozali koyemba yango malembe: Yesu Azali kobenga.
Sikawa nalingi ete óloba: “Nkolo, yokela ngai mawa, nazali

mosumuki, to mobúbi. Nazali mondimi ya lingomba, Nkolo, kasi
na—na—nazali na mposa na Yo. Nazali nde na mposa na Yo.
Sunga ngai! Nako—nakosalela Yo. Nalaki yango, sika-sikawa.
Natomboli loboko, ete nazali na mposa na Yo. Sikawa, Yo
tombolamotema na ngai, ete nayambaYo,mpe nakoyambaYo na
motema na ngai.”Wana tozali koyemba lisusu eteni oyo, okolinga
kosala yango?

Azali kobenga lelo, kobenga lelo,
216 Sikawa bondela na ndenge na yo moko. Bondela sikawa.

Yesu azali kobenga…
Ye nde Azali koloba. Yango wana otómbolaki loboko.

…kobenga na bopolo lelo.
Yesu azali kobenga, E yoka Mongongo na Ye,
Yoka Ye…

Sikawa, yoka Ye. Loba: “Nkolo, nakweisami. Makila na Yo
ezali na maboko na ngai. Nazali mosumuki. Nalingi lisusu te
ete Ézala kuna. Nakoki kosukola te mpo na kolongola Yango;
namekaki kosala yango, mibu ebele. Nakoboya Yo te, ndenge
Pilate asalaki, mpe komeka kotinda Yo epai ya moto mosusu.
Ngai nazali na mposa na Yo. Kota na motema na ngai, sikawa,
Nkolo. Nayambi Yo. Namoni Yo kotelema liboso na ngai, lokola
elilingi oyo etelemi wana; na kondima, nazali koya mbala moko
epai na Yo, koyeba ete Olimbisi ngai. Mpe nazali…Okozala na
kati ya motema na ngai, kobanda sikawa.”

…lelo,
Bobondela bino nyonso.

Yesu azali kobenga, Azali kobenga na bopolo
lelo.

217 Tata na Likoló, mwa liteya yango esili. Sikawa, mikano,
esambiselo elengelami na ntongo oyo. Banje basangani na kati
ya ndako yango. Molimo Mosanto ya nkembo azali awa, azali
kotatola ete Yesu azali na bomoi kino lelo. Azalaki liziba ya
Bomoi na Seko. Nkunda ekokaki kokanga Ye te, ewelo mpe
ekokaki kopekisa Ye te. Ye amataki likoló; akangolami na ewelo,
akangolami na nkunda. Mpe Azali elongo na biso, lelo.

Mpe bindimeli ná bibongiseli na biso ekangi bato na biso
mingi, Nkolo. Lisumu ekangi bango, kasi lelo balingi kozala
na bonsomi. Batelemi lokola Pilate, mpe, na esika ya komeka
kopesa Ye na moto mosusu, bango batomboli maboko: “Kota
na motema na ngai, Nkolo Yesu. Nakosukola maboko lisusu te
mpo na kolongola Yo. Nakoki kosala yango te. Ozali kaka na
maboko na ngai. Nasukolaki mbala na mbala, Ozalaki kolongwa
te, kasi sikawa nayambi Yo. Nazali na mposa na Yo na bomoi
na ngai, mpe nayambi Yo na bomoi na ngai. Nkolo, yamba ngai
na Bokonzi na Yo, nsima na kolimbisa masumu na ngai, mpe



52 LILOBA LILOBAMI

pesa ngai kondimampo nándima ete Oyambi ngai, Tata.” Kokisa
yango. Na Nkombo na Yesu Klisto, tobondeli.
218 Sikawa, wana bino ná ngai togumbi mitó, kondima, na
kondima: “Mpe, Nzambe, Ósunga ngai mpo názala sembo,
kasi nayebi ete Olakaki ete ‘Ye oyo akoya epai na Ngai,
Nakobengana ye ata moke te. Mpe Nakopesa ye Bomoi na Seko,
mpe Nakosekwisa ye na mikolo ya nsuka. Ye oyo akoyambola
Ngai liboso na bato, Ngai mpe nakoyambola ye liboso na Tata na
Ngaimpe Banje na bulee. Ye oyo akoyoka,’” ndimbola ya solosolo
ya Santu Yoane 5:24 kuna, ezali ete “ye oyo akososola, ye oyo
akoyamba Liloba na Ngai. Ye oyo akoyamba Liloba na Ngai,
mpe akondima Ye oyo atindi Ngai, azali na Bomoi na seko, mpe
akoleka na Kosambisama te.” Okoleka na Barre ya Esambiselo
te ndenge Oswald akoleka. “Kasi osili koleka,” ná bolimbisi ya
ofele, “longwa na kufa mpe koingela na Bomoi.”
219 “Nkolo, nayebi te ndenge nini, nayebi te mpo na nini, kasi—
kasi nandimi ete esalemi. Nandimi, na motema na ngai, ete
kozanga kondima na ngai elongwe. Na bonsomi, nakoki koloba
‘amen’ na Liloba moko na moko oyo Olobi, mpe nayambi Yango
sikawa. Nandimi yango.”
220 Sikawa, wana bogumbi mitó. Bino baoyo bondimi yango,
baoyo botombolaki maboko kala mingi te, na kondima, bozali
komona elilingi ya Klisto kotelema wana, oyo bosengeli kozala
kati na yango, bozali sikawa kotambola na kondima, bóndima
ete masumu na bino elimbisami. Mpe kobanda lelo, bobelemi
mpo na libatisi ya Baklisto, mpe bobelemi sikawa mpo na
kotambola kati na Klisto. Bokolinga, lokola litatoli mpo na Ye,
kotombola lisusu maboko, koloba: “Na kondima, nandimi Yango
na motema na ngai mobimba”? Nzambe ápambola bino. Ezali
malamu. “Nayambi Yango sikawa. Na—nayambi; ngai nakoki
kosala elokomoko te.” Nzambe ápambola bino. Ezali lokola bato
nyonso, ndenge ngai namonaki. “Nayambi sikawa.”
221 Bomoni, bozali bato na bolamu moko te, bozalá na bolamu
moko te, bokoki kozala na bolamu moko te, kasi Yesu akufaki
mpo na bato oyo na bolamu moko te. “Nasengeli kosala nini,
Ndeko Branham?” Yamba kaka oyo Ye asalaki, yamba kaka
oyo Ye asalaki mpo na yo. Sikawa, wana bondimi Yango mpe
boyambi Yango…

Sikawa, nandimi, mokengeli, mai ya libatisi ekozala polele.
[Ndeko Neville alobi, “Iyo.”—Mok.] Libatisi ekozala namolongo,
soki bolingi kobatisama.

Soki osila kozua yango na bibiangelo ya: “Tata, Mwana,
Molimo Mosanto,” ozali mpenza…Nazali koloba yango na
botosi mpe limemya nyonso mpenza, kasi, mpo na ndenge na
ngai ya komona yango, obatisami naino te. Obatisami naino te,
mpamba te osalaki yango ndenge Alobaki te.

222 Alobaki: “Bóbatisa bango na Nkombo ya Tata, Mwana,
mpe Molimo Mosanto.” Soki batángaki kaka bibiangelo wana
likoló na yo; Atikálá koloba te: “Bókende kotánga bibiangelo
oyo; bókende kotánga bankombo oyo.” Etikálá kosalema kati na
Biblia te. Etikálá kosalema ndenge wana te. Ezalaki, bóbatisa
ndenge Yesu alobaki: “NaNkombo ya Tata, Mwana, mpeMolimo
Mosanto,” elingi koloba Yesu Klisto.
223 Petelo, ná bafungola, alobaki ndenge moko, bantoma
nyonso mosusu, Lingomba mobimba, kino na Likita ya Nicée
ya ebandeli, ntango lingomba Katoliko ya Roma ekomaki
ebongiseli, nde endimaki bibiangelo na esika ya Nkombo. To
bobatisami kokokana na biyambweli ya denomination ya ba-
Roma, to bobatisami na Nkombo na Yesu Klisto, moko to
mosusu. Ezali na maboko na bino, bokoki kosukola maboko te
mpo na kolongola Yango, Ezali wana.

Bosili koyamba Yango sikawa. Nakosenga na bino, wana—
wana mobeti orgue ná mobeti piano babandi kobeta loyembo ya
kala, oyo eyebani mingi:

Kondima na ngai etaleli Yo,
Yo Mwana-mpate ya Kalvari,
Nzambe Mobikisi;
Sikoyo yoka ngai wana nazali kobondela,
Mpe longola kokweisama na ngai nyonso,
Mpe tika ete kobanda lelo
Názala mobimba wa Yo!

224 Moto moko te ábima libanda. Bózala kaka na limemia
sikawa, mpe tótombola kaka maboko epai na Ye sikawa.

Kondima na ngai etaleli Yo, (Mpe Azali
Liloba.)

Yo Mwana-mpate ya Kalvari,
Nzambe Mobikisi;
Sikoyo yoka ngai wana nazali kobondela,
Longola masumu na ngai nyonso,
E tika ete kobanda lelo
Názala mobimba…

Mobimba mpe na nyonso, wa Yo! Sikawa natiki bomoi na
ngai.
225 Mai ekobelema na miníti moke. Soki okoki kozua libatisi
sikawa te, tokobatisa lisusu na mpokwa ya lelo.

Bókanisa yango, nsima na nzánga mobimba: “Na maboko na
bino.” Bolongola Yango. Nzela kaka moko oyo bokoki kosala,
ezali, kosukolama na Makila na Yesu Klisto, Nani…Bomoni?
Iyo, mesie. Bómikanisela yango sikawa, wana togumbi mitó.
Bótalela Ye sikawa.

Na banzela ya molili ya bomoi…

226 Mokano ezali na motema na yo sikawa. Azali na esambiselo.
Liloba ebelemi mpo na kobakama na ekulusu. Klisto azali na
esambiselo. Okosala nini na Yesu oyo abengami Klisto?

Yo zala Mokambi na ngai;
Tika ete molili ékóma pole,
Longola mawa mpe mpisoli,
Kotika te ete nábunga lisusu
Mosika na Yo.

Sikawa, tógumbamitema na biso na yango. [Ndeko Branham
abandi koyemba na nse ya mongongo Kondima Na Ngai Etaleli
Yo—Mok.]
227 Bókanisa na bozindo mpenza, baninga. Ntango mosusu
nkombo na yo ezali nkombo ya nsuka oyo ezali na Buku yango.
Tokómi na ntango ya nsuka. Sikawa bókanisa na bozindo
mpenza. Yo nde, moto moko azali awa, oyo aboyi Ye?
228 Bómikanisela, ntango mosusu ekoyáká lisusu te. Pilate
azuaki lisusu libaku mosusu te. Amekaki kosala nyonso mpo
ábikisama, kasi akokaki kosala yango te. Ezalaki na maboko
na ye. Mpe okosala nini na Liloba lipakolami mpo na lelo, oyo
ebengami Klisto? 

